MALTA




KAMRA TAD-DEPUTATI


KUMITAT PERMANENTI DWAR IL-KONTIJIET PUBBLIĊI
(Rapport Uffiċjali u Rivedut)


IT-TNAX-IL PARLAMENT




Laqgħa Nru. 24





It-Tnejn, 18 ta’ Novembru, 2013



Stampat fl-Uffiċċju tal-Iskrivan
Kamra tad-Deputati
Malta









Prezz €2.50




IT-TNAX-IL PARLAMENT






KUMITAT PERMANENTI DWAR IL-KONTIJIET PUBBLIĊI






Laqgħa Nru. 24



It-Tnejn, 18 ta’ Novembru, 2013







Il-Kumitat iltaqa' fil-Palazz, il-Belt Valletta, fis-6:44p.m.
3



MINUTI

Il-Minuti tas-Seduta Nru. 23, li saret fit-13 ta’ Novembru 2013, ġew ikkonfermati.

RAPPORT TAL-AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

THE CHAIRMAN (Onor. Jason Azzopardi):  Bħas-soltu, qed jintalab il-permess sabiex il-media preżenti jieħdu xi ritratti għall-ewwel mumenti tal-ewwel xhud li għandna llum.  M’hawnx oġġezzjonijiet, u għalhekk nitlobhom jidħlu.

Ngħaddi mill-ewwel sabiex insejjaħ lill-ewwel xhud.

L-Inġ. Allan Micallef daħal fil-kamra.

THE CHAIRMAN:  Sur Micallef, infakkrek li għadek bl-istess ġurament li ħadt meta kont bdejt tagħti x-xhieda tiegħek.  

L-Onor. Bonnici.

ONOR. OWEN BONNICI (Segretarju Parlamentari għall-Ġustizzja):  Sur Micallef, ħu paċenzja bija għaliex meta kont qed tagħti x-xhieda tiegħek l-aħħar darba, jien kont impenjat fil-Plenarja.  Tista’ tispjegali ftit fil-qosor jekk qattx kont fil-Fuel Procurement Committee (FPC) u, jekk iva, f’liema żmien?

L-INĠ. ALLAN MICALLEF:  Iva, jiena kont membru fl-FPC minn Ġunju 2010 sa Ġunju 2012.  

ONOR. OWEN BONNICI:  U taħt liema dipartiment taqa’, jekk jogħġbok?

L-INĠ. ALLAN MICALLEF:  Fil-bidu, għamilt tliet snin bħala Chief Commercial Officer (CCO), jiġifieri kont inkarigat mill-procurements u l-istores tal-Enemalta u mill-kuntratti, u minn Lulju 2012 bdejt ikun inkarigat mid-distribuzzjoni tal-elettriku, jiġifieri linja kompletament differenti.  

ONOR. OWEN BONNICI:  Meta jkollkom fuel li ma jkunx skont l-ispecifications, xi tkun il-proċedura li ssegwu?

L-INĠ. ALLAN MICALLEF:  Dik hija proċedura tal-operat li jien ma nidħolx fiha.  Ix-xiri tal-fuel isir mill-FPC.  Fil-fatt, l-FPC qisu an adjudication committee, però, minflok jinħatar adjudication committee għal kull tender, ikun hemm adjudication committee di sentu.  Hemmhekk aħna nagħmlu a paper purchase, jiġifieri jkollna l-offerti, jkollna l-ispecifications li nkunu tlabna, nqabblu x’qed joffrulna, u jekk ikun according to spec, wara negozjati li spjegaw dwarhom ħafna xhieda, we award.  X’jiġri wara huwa nkarigat minnu l-management tal-kuntratt, jiġifieri x-xiri jkun sar fl-FPC, imma l-immaniġġjar tal-kuntratt isir minn min huwa responsabbli mill-operat.  Jien qatt ma kont responsabbli minn dak l-operat.

ONOR. OWEN BONNICI:  Jekk ikun hemm diffikultà fl-ispecifications, isiru n-negozjati magħhom?  Xi jsir?  Tmorru fil-Legal Deparment?

L-INĠ. ALLAN MICALLEF:  Kif ħareġ s’issa minn dawn il-hearings, kull meta kien hemm każi bħal dawn, min ikun responsabbli mill-operat jikkonsulta ma’ min ikun ikkonċernat – ġieli kkonsulta miegħi bħala commercial, speċi xi drittijiet għandna fuq il-kuntratt – imbagħad jikkonsulta mal-avukati, u fl-aħħar mill-aħħar jieħu d-deċiżjoni għax ikun fit-tmun tat-tmexxija.  Jiġifieri, jkun irid jieħu deċiżjoni jekk jaċċettax il-fuel skont kemm għandu ħażna, u kien hemm każi fejn nafu li tkellmu mas-suppliers, u anke kitbulhom ittri ebsin to make sure li ordnijiet sussegwenti jkunu according to spec.  Kien hemm ukoll il-multa li tkellimna fuqha l-aħħar darba.

ONOR. OWEN BONNICI:  Tal-$400,000?

L-INĠ. ALLAN MICALLEF:  Iva. 

ONOR. OWEN BONNICI:  Grazzi.  Xejn aktar għalissa.
THE CHAIRMAN:  L-Onor. Fenech Adami.

ONOR. BEPPE FENECH ADAMI:  Ħalli nitkellmu ftit fuq il-proċedura.  Sur Micallef, inti taf li, meta jkun hemm call for expression of interest to tender, ikun hemm imniżżel sa liema ħin trid tiġi sottomessa il-bid.  Fix-xhieda li ta s-Sur Louis Giordimaina, spjega li jkun hemm miktub sa liema ħin riedu jidħlu l-bids; però nonostante dan –  kienet hekk u donnha għadha hekk – li dawk il-bids li jidħlu wara  li jagħlaq il-ħin, però qabel ma tiddaħħal il-password tal-email biex jinfetaħ u jaraw x’bids hemm, dawn xorta kienu – u donnu għadhom – jiġu kkunsidrati, jiġifieri ma jiġux skwalifikati.  X’inhu l-kumment tiegħek dwar dan?

L-INĠ. ALLAN MICALLEF:  Fil-fatt, il-fuel procurement policy tgħid ċar li, għalkemm fit-tender ikun hemm il-ħin sa x’ħin jistgħu jissottomettu l-bids, iċ-Chairman, meta jlaqqa’ l-kumitat, jiddikjara l-proċess magħluq u l-offerti li jkunu daħlu sa dak il-ħin jiġu kkunsidrati.  Dik qiegħda fil-policy.

ONOR. BEPPE FENECH ADAMI:  Qiegħda fil-policy?  

L-INĠ. ALLAN MICALLEF:  Iva.

ONOR. BEPPE FENECH ADAMI: Jiġifieri, nonostante li jiġi ffissat sa liema ħin iridu jidħlu l-bids, qiegħda fil-policy.  Liema policy?  Kien hemm, jew hemm fuel procurement policy?

L-INĠ. ALLAN MICALLEF: Iva, dak id-dokument aħna nsejħulu fuel procurement policy, għalkemm jiena nħobb insejjaħlu policy and procedures, għaliex fil-fatt il-policy qiegħda fl-ewwel paġna ta’ dak id-dokument li toħroġ mill-Enemalta Act li tgħid li l-Enemalta għandha l-fakultà li tixtri l-procurement product mhux taħt il-kappa tad-Dipartiment tal-Kuntratti.  Il-policy hija stated f’dik l-ewwel parti, u l-kumplament huwa iktar proċedura, u jidħol fid-dettall ta’ kif tintbagħat l-invitation to tender (ITT), kif jiġu aċċettati, xi jsir waqt il-kumitat u kif jiġu aġġudikati.

ONOR. BEPPE FENECH ADAMI:  Jiġifieri l-policy adottata kienet li, nonostante li jkun għalaq il-ħin u għadu ma nfetaħx l-email bil-password, jiġu kkunsidrati.  X’inhi l-opinjoni tiegħek fuq din li qed issejħilha policy?  Hija idea tajba?  Hija idea ħażina?  Hemm xi periklu?

L-INĠ. ALLAN MICALLEF:  Wieħed irid jara l-kuntest.  Dak iż-żmien li konna qed niddiskutu fuq din il-policy, l-issue dejjem kienet li niġbdu l-interess lejn il-bids tagħna.  Speċi l-concern kien għaliex ikun hemm ftit bids, u allura trid tipprova tagħmel – jew ma tagħmilx – miżuri li bihom tiskwalifika lin-nies.  Waqt diskussjonijiet li kien ikollna fil-bidu tal-2011 sal-aħħar tal-2011, dak iż-żmien li kienet qed tiġi fformulata din il-policy, il-concern dejjem hekk kien ikun, li rridu niġbdu iktar interess lejn it-tenders tagħna.

ONOR. BEPPE FENECH ADAMI:  Allura l-fatt li ma kontux tiskwalifikawhom imma kontu tikkunsidrawhom kien b’xi mod, fil-fehma tiegħek, jippreġudika l-proċess tal-procurement?

L-INĠ. ALLAN MICALLEF:  Dment li kollox jimxi ma’ dik il-policy, jiġifieri li l-mail box tinfetaħ dak il-ħin quddiem kulħadd qisek qed tiftaħ kaxxa fiżika, allura m’hemm l-ebda preġudizzju.

ONOR. BEPPE FENECH ADAMI:  U allura hija ħaġa tajba jew ħażina?

L-INĠ. ALLAN MICALLEF:  M’hemm xejn ħażin, ħa ngħidu hekk.

ONOR. BEPPE FENECH ADAMI:  Inti qrajtu r-rapport tal-Awditur, u hemmhekk ukoll hemm il-kritika fuq kif issir it-telefonata u jekk jiġix irrekordjat jew le.  Hemm il-proposta tal-Awditur – li fiha l-valur tagħha – li jgħid li għandhom jiġu rrekordjati id-diskussjonijiet li jsiru mal-bidder jew bidders.  X’inhi l-opinjoni tiegħek fuq il-fatt li t-telefonati ma jiġux irrekordjati, u x’inhi l-opinjoni tiegħek fuq il-proposta li jiġu rrekordjati?

L-INĠ. ALLAN MICALLEF:  Jiena servejt għal sentejn biss, jiġifieri issa ili sena u nofs nieqes mill-Kumitat.

ONOR. BEPPE FENECH ADAMI:  Mela huwa l-perijodu li jkopri ...

L-INĠ. ALLAN MICALLEF:  Sena minnhom hija overlapping mar-rapport.  Fl-opinjoni tiegħi, kull miżura li tista’ tkun ta’ trasparenza hija pożittiva.  Naf li llum hemm external advisor jew, iktar milli huwa external advisor, huwa observer, u allura dik tista’ tkun ekwivalenti li hemm xi ħadd li jista’ jirrapporta jekk tkun qed issir xi ħaġa li mhux suppost.

ONOR. BEPPE FENECH ADAMI:  Tista’ tiddeskrivi kif kienu jsiru dawn in-negozjati mal-bidder?

L-INĠ. ALLAN MICALLEF:  Konna nkunu madwar il-mejda, nkunu rajna l-offerti kollha u nkunu wasalna għall-iktar favorevoli, li ġieli tkun waħda, ġieli jkunu tnejn u ġieli jkunu tlieta, mhux dejjem l-istess.

ONOR. BEPPE FENECH ADAMI:  Xi tfisser meta tgħid “inkunu wasalna”?

L-INĠ. ALLAN MICALLEF:  Bejnietna nkunu rajna dawk li huma according to spec, ovvjament jiġu eliminati mal-ewwel dawk li m’humiex, u dawk li huma according to spec nagħmlu shortlisting tagħhom u l-ordni kif se nċemplulhom biex isiru n-negozjati, u nibdew niftiehmu u nkunu ħadna pożizzjoni bħala kumitat.  Imbagħad iċempel iċ-Chairman fuq l-ispeaker phone f’isem il-Kumitat.

ONOR. BEPPE FENECH ADAMI: Fil-preżenza tagħkom, dakinhar stess li ltqajtu …

L-INĠ. ALLAN MICALLEF:  Tagħna kollha.

ONOR. BEPPE FENECH ADAMI:  Dakinhar stess li tkunu ltqajtu.

L-INĠ. ALLAN MICALLEF:   Dak il-ħin.

ONOR. BEPPE FENECH ADAMI:   F’dawn il-proċeduri li issa ilhom għaddejjin numru ta’ xhur, intqal ukoll li kważi kważi ċ-Chairman kien il-bidu u t-tmiem, what the Chairman says goes.  X’inhi l-opinjoni tiegħek?

L-INĠ. ALLAN MICALLEF:  Le, fil-kumitat – jien nista’ nitkellem għal kull meta kont preżenti jiena – kull membru kellu say fid-deċiżjoni.

ONOR. BEPPE FENECH ADAMI:  Jiġifieri, jekk xi ħadd jgħid li dak li kien jgħid iċ-Chairman kien ben fatt, huwa statement correct?

L-INĠ. ALLAN MICALLEF:  Jiena qatt ma rajt dik l-attitudni mill-ebda Chairman li servejt taħtu.

ONOR. BEPPE FENECH ADAMI:  Kemm kien hemm chairmen li servejt taħthom?

L-INĠ. ALLAN MICALLEF:  Jien bdejt taħt Edmund Gatt Baldacchino, warajh William Spiteri Bailey, u lħaqt ftit lil Louis Giordimaina.

ONOR. BEPPE FENECH ADAMI:  Fir-rapport saru wkoll allegazzjonijiet li kien hemm numru ta’ istanzi fejn il-bid li ntgħażlet ma kenitx l-iktar waħda favorevoli.  Taf għal-liema parti tar-rapport qed nirreferi?

L-INĠ. ALLAN MICALLEF:  Jidhirli li r-rapport jgħid li kien hemm sebgħa.

ONOR. BEPPE FENECH ADAMI: Inti li rajt ir-rapport, u qed nifhem ukoll li, għal perijodu minnhom, jekk mhux kollha, kont ...

INĠINIER ALLAN MICALLEF:  Fil-fatt, tnejn minn dawn kienu fil-perijodu li jien kont fil-kumitat.

ONOR. BEPPE FENECH ADAMI: Mela inti kont membru tal-FPC fejn kien hemm żewġ bids li l-Awditur jagħmel riferenza għalihom bħala, fil-fehma tiegħu, ma kenux l-iktar favorevoli.   What’s your take on this?

L-INĠ. ALLAN MICALLEF:  Fil-fatt, jidhirli li dak l-istatement diġà ġie challenged għax inti mhux il-prezz trid tara, imma l-pakkett kollu, il-mod ta’ kif inhu kkwotat il-prezz u kollox.  Jien ma naqbilx ma’ dak l-istatement għax aħna dejjem rajna li nagħtu l-iktar offerta vantaġġjuża għall-pajjiż.

ONOR. BEPPE FENECH ADAMI:  Jiġifieri inti ma taqbilx mal-konklużjoni tal-Awditur.

L-INĠ. ALLAN MICALLEF:  Fuq dak il-każ, le.

ONOR. BEPPE FENECH ADAMI: Qamet ukoll il-kwestjoni tas-sulphur content li ma kienx up to spec.  Inti teknikament tista’ tgħidli x’inhuma l-implikazzjonijiet, jew kif tkejjel is-sulphur content f’fornitura ta’ żejt?  X’inhi l-opinjoni tiegħek fuq l-istatement li sar hawn ġew li hija għarukaża li kien hemm kunsinni ta’ żejt li kellhom sulphur content ogħla, u saħansitra kellna l-Prim Ministru jħabbar li din il-materja se tiġi nvestigata, u qabbad lill-Imħallef Emeritus Philip Sciberras biex jinvestiga? 

INĠINIER ALLAN MICALLEF:  Il-kontenut tas-sulphur, bħal kull specification oħra, jiġi ttestjat ġo laboratorju, jittieħed sample, imbagħad jibgħatu r-riżultat lil min hu nkarigat mill-operat.  Minn hemmhekk wieħed ikun jaf liema huma l-items kollha individwali li jkunu within spec jew out of spec.  Bħala impatt, is-sulphur għandu impatt dirett fuq l-emissjonijiet.  

ONOR. BEPPE FENECH ADAMI:  Dik hija t-teorija, però bħala fatt qed jiġi rrapportat –  jew qed jingħad – li kien hemm kunsinni fejn kien hemm sulphur content ogħla minn dak li suppost kien hemm.  Issa jien qed nistaqsi jekk hux possibbli li kien hekk, x’setgħet kienet ir-raġuni għalfejn ġara dan, u min, fil-fehma tiegħek, huwa responsabbli għal dan in-nuqqas.

L-INĠ. ALLAN MICALLEF:  Li kien hemm kunsinni out of spec f’dak li huwa sulphur huwa fatt: fil-fatt, ħareġ kemm mir-rapport u anke mir-riżultati li rċevejna.  Dak iż-żmien, jien kont CCO, u ċ-Chief Executive Officer (CEO), li kien responsabbli mill-operat, kien ikkonsulta miegħi u ma’ ħafna oħrajn dwar x’nistgħu nagħmlu fuqha.  Jiena kont tajt il-parir għal dak li huwa l-kuntratt, fis-sens li l-kuntratt jgħid li kellu jkun 0.7%, u allura jekk huwa 0.71% jew iktar huwa materjalment out of spec; però, kien hemm min ta pariri li peress li l-MEPA lilna torbotna fuq l-emissions fuq sena, allura wieħed jista’ jpatti billi kunsinni sussegwenti jkunu livell baxx ta’ sulphur li, meta mbagħad meta tieħu l-average ta’ sena, tara li tkun within spec.  Dak kien il-parir legali li kien ingħata lis-CEO, u abbażi ta’ hekk kienu komplew il-kuntratt ma’ Trafigura bil-multi.

ONOR. BEPPE FENECH ADAMI:  U kien hemm kunsens fil-Kumitat li din is the way foward?

L-INĠ. ALLAN MICALLEF:  Din ma kenitx telgħet fil-Kumitat għax, kif spjegajt fil-bidu, din hija xi ħaġa operazzjonali, jiġifieri l-kumitat kien jikkonkludi d-deal tax-xiri u daqshekk.  Din kienet xi ħaġa tal-operat, u jien dħalt fiha fil-kapaċità tiegħi ta’ CCO.

ONOR. BEPPE FENECH ADAMI:  Jiġifieri inti kellek parir mill-avukat tal-kumpanija.

L-INĠ. ALLAN MICALLEF:  Mhux jien kelli parir.

ONOR. BEPPE FENECH ADAMI: L-Enemalta kellha parir mill-avukat tal-kumpanija.  Would you recall min kien l-avukat?

L-INĠ. ALLAN MICALLEF:  Mingħalija Damian Degiorgio kien dak iż-żmien.

ONOR. BEPPE FENECH ADAMI:  Li huwa avukat impjegat fulltime tal-kumpanija.

L-INĠ. ALLAN MICALLEF:  Dak iż-żmien, iva.

ONOR. BEPPE FENECH ADAMI: Il-parir tal-avukat kien li kien hemm kunsinna partikolari fejn is-sulphur content ma kienx to spec... (Interruzzjonijiet)  Kien hemm numru ta’ kunsinni minn dawn?

L-INĠ. ALLAN MICALLEF:  Naħseb li kien hemm aktar minn istanza waħda, però jiena kont imdaħħal f’waħda.

ONOR. BEPPE FENECH ADAMI:  Però, l-parir tal-avukat kien li, jekk aħna għandna obbligi mal-MEPA li l-emissjoni ta’ sena sħiħa ma jridux jaqbżu ċertu livell, u peress li that is something that you can average, if we average that, l-Enemalta tkun in line mal-obbligazzjoni legali versu l-MEPA.

L-INĠ. ALLAN MICALLEF:  Bejn wieħed u ieħor, hekk kien jgħid.

ONOR. BEPPE FENECH ADAMI:  U intom qgħadtu fuq il-parir tal-avukat.

L-INĠ. ALLAN MICALLEF:  Mhux jien, għax jiena tajt parir ukoll.  

ONOR. BEPPE FENECH ADAMI:  X’parir tajt?

L-INĠ. ALLAN MICALLEF:  Il-parir tiegħi kien li dan huwa breach tal-kuntratt.  

ONOR. BEPPE FENECH ADAMI: Imbagħad nifhem li qabbadtu l-avukat għax inti m’intix avukat – tapprezza li breach ta’ kuntratt ma jiddeċiedihx l-inġinier, imma trid tikkonsulta ma’ avukat – u l-parir tal-avukat huwa l-parir li ħadet l-Enemalta.  

L-INĠ. ALLAN MICALLEF:  Hekk hu.

ONOR. BEPPE FENECH ADAMI:  U għamlet sew jew m’għamlitx sew l-Enemalta li qagħdet fuq il-parir tal-avukat?

L-INĠ. ALLAN MICALLEF:  Din trid taraha meta tkun fuq is-siġġu tad-deċiżjoni.  Trid tiżen x’għandek u tara jekk intix se tipprova tilħaq kompromess, imbagħad tara kif mas-supplier tirranġa l-affarijiet bil-multi u b’li hemm bżonn, jew inkella jekk tħallix lill-pajjiż bla dawl.

ONOR. BEPPE FENECH ADAMI:  Jiġifieri, kieku ħassartu l-kuntratt, konna nispiċċaw  bla dawl?

L-INĠ. ALLAN MICALLEF:  Probabbli, la ttieħdet dik id-deċiżjoni.  Min ikun qiegħed jiddeċiedi jrid jara x’fadal stocks u kemm idum biex iġib vapur ieħor.  Jekk l-istocks ikunu għal tlett ijiem, u fi tlett ijiem ma jiġix vapur, allura jekk ma ġġibx kunsinna oħra, trid titfi.

ONOR. BEPPE FENECH ADAMI: Mela x-xenarju reali on the ground kien li, jekk twaqqfu l-kuntratt, kien hemm ċans li l-pajjiż jispiċċa bla dawl fi żmien tlett ijiem jew inqas, jew inkella x-xenarju l-ieħor kienet li tmur tieħu l-parir tal-avukat u toqgħod fuqu.  Fil-fatt, għalhekk tmur għand avukat, mhux hekk?

L-INĠ. ALLAN MICALLEF:  Tipprova ssib soluzzjonijiet oħrajn biex tirranġa s-sitwazzjoni, jiġifieri bħala emerġenza taċċetta dik il-kunsinna, imma mbagħad tara li jkollok xi ħaġa oħra f’idejk biex, jekk ikun hemm bżonn, taqbadha mas-supplier u tinvoka d-dritt li għandek li twaqqa’ l-kuntratt.

ONOR. BEPPE FENECH ADAMI:  Issemma wkoll l-indħil politiku.  Ir-rapport tal-Awditur għamel riferenza għal istanza waħda fejn intbagħtet email lir-Risk Management Committee (RMC) mill-Ministru Gatt, u l-Awditur deherlu li dan kien jammonta għal indħil politiku.  Inti kont fl-RMC?

L-INĠ. ALLAN MICALLEF:  Le, fil-fatt dik l-email sirt naf biha minn dan il-kumitat.

ONOR. BEPPE FENECH ADAMI:  Min kien il-Ministru fil-perijodu li inti kont membru tal-FPC?

L-INĠ. ALLAN MICALLEF:  Ilħaqt ftit lill-Ministru Austin Gatt, imbagħad kien hemm il-Ministru Tonio Fenech.

ONOR. BEPPE FENECH ADAMI:  Fil-perijodu tal-Ministru Austin Gatt, do you recall jekk kienx hemm indħil politiku min-naħa tiegħu vis-à-vis inti personali?

L-INĠ. ALLAN MICALLEF:  Le, żgur li le.

ONOR. BEPPE FENECH ADAMI:  Kien hemm xi istanzi fejn deherlek li kien hemm indħil politiku mill-Ministru Austin Gatt fl-FPC?

L-INĠ. ALLAN MICALLEF:  Le, ma nnutajt l-ebda ħaġa li tindika dak.

ONOE. BEPPE FENECH ADAMI:  Jirriżultalek li kien hemm indħil politiku tal-Ministru Gatt fuq xi membru ieħor tal-FPC?  Speċi tgħid li lilek ma kellmek qatt u ma nfluwenzakx, però lit-“tali” membru kien iċempillu kuljum.

L-INĠ. ALLAN MICALLEF:  Le, ma nafx.

ONOR. BEPPE FENECH ADAMI:  U għall-Ministru Fenech?  (Interruzzjonijiet)  Onorevoli, jien għamiltlu l-premessa u staqsejtu fuq l-RMC, u qal li hu ma kienx membru.  Imbagħad staqsejtu fuq l-FPC.  Issa jien qed nistaqsih jekk kienx hemm indħil qua membru tal-FPC, u qed jgħid li la qatt kien hemm indħil fuq bażi personali, la fuq bażi tal-FPC u ma jafx li kien hemm fuq membri oħra.

L-INĠ. ALLAN MICALLEF:  Ma nafx, u allura ma nistax ngħid.  Ma nkunx naf x’qed jagħmlu membri oħra.

ONOR. BEPPE FENECH ADAMI:  Imbagħad għamilt perijodu ħafna itwal taħt il-Ministru Tonio Fenech.  Tonio Fenech, bħala ministru, lilek qatt indaħallek?

L-INĠ. ALLAN MICALLEF:  Lili personali le.

ONOR. BEPPE FENECH ADAMI:  Lill-FPC?

L-INĠ. ALLAN MICALLEF:  Bħala kumitat fil-preżenza tiegħi, żgur li le.

ONOR. BEPPE FENECH ADAMI:  U inti kont tkun preżenti dejjem?

L-INĠ. ALLAN MICALLEF:  Kważi fil-laqgħat kollha.

ONOR. BEPPE FENECH ADAMI:  Taf jekk qattx ipprova jinfluwenza, jew jekk indaħalx fuq xi membru ieħor tal-FPC?

L-INĠ. ALLAN MICALLEF: M’għandix idea.

ONOR. BEPPE FENECH ADAMI:  Inti qatt ħadd offrielek flus biex tiddeċiedi b’tali mod?  

L-INĠ. ALLAN MICALLEF:  Le, qatt.

ONOR. BEPPE FENECH ADAMI:  Taf jekk qattx ġie offrut xi ħadd flus?

L-INĠ. ALLAN MICALLEF: Le, ma nafx.

ONOR. BEPPE FENECH ADAMI:  Xejn iżjed għalissa.

THE CHAIRMAN: Grazzi ħafna.  Hawn domandi oħrajn?  L-Onor. Justyne Caruana.

ONOR. JUSTYNE CARUANA:  Sur Micallef, jiena se naqbadlek fuq l-aħħar darba.  L-aħħar darba staqsejtek ħafna domandi fuq l-emails li ġew skambjati, fuq kif Trafigura kienu kontinwament in breach of contract, u minkejja dan, xorta waħda l-kuntratt baqa’ għaddej.  Jekk niftakar tajjeb, l-aħħar domanda kienet għal-liema raġuni domtu kważi sena biex tieħdu deċiżjoni li kważi kważi kopra l-perijodu tal-kuntratt ta’ Trafigura.  Jiġifieri l-kuntratt ta’ Trafigura kien minn perijodu sa perijodu, sirtu tafu kważi sa mill-bidu nett li kien off spec, però minkejja dan, id-deċiżjoni ta’ azzjoni li trid tittieħed kważi ttieħdet fl-aħħar ta’ dan il-kuntratt.  Naf li min-naħa tiegħek u min-naħa tal-Inġ. Peter Grima bgħattu diversi drabi emails biex tiġbdu l-attenzjoni tal-off spec, però at the end of the day, x’taħseb int li kienet ir-raġuni proprja għaliex damet ma ttieħdet id-deċiżjoni li jkun hemm dik l-multa?

L-INĠ. ALLAN MICALLEF:  Jiena ma kontx involut mill-bidu tal-istorja, imma dħalt fiha minn xi Awwissu, meta ġejt infurmat li hemm kunsinna out of spec.  Imbagħad, minn Awwissu naf li kien saru xi laqgħat, u jiena kont attendejt għal laqgħa waħda fl-uffiċċju tas-CEO.  Wara dik il-laqgħa jidher li kien hemm xi laqgħat oħrajn mas-supplier, però jiena ma kontx preżenti.  Imbagħad ħarġet dik il-multa tal-$400,000.  

ONOR. JUSTYNE CARUANA:  $250,000 kienet.

L-INĠ. ALLAN MICALLEF:  Imma għal kull consignment.

ONOR. JUSTYNE CARUANA: Kien hemm kunsinni oħra sussegwenti, imma m’iniex infurmata li ġiet imposta l-multa.

L-INĠ. ALLAN MICALLEF:  Imma dan kien f’Settembru, jiġifieri kien qed joqrob l-aħħar tal-kuntratt.

ONOR. JUSTYNE CARUANA:  Jiġifieri, meta inti tara li mill-bidu tal-kuntratt bdew bil-ħażin ...

L-INĠ. ALLAN MICALLEF:  Settembru jiġi lejn l-aħħar tal-kuntratt, għaliex il-kuntratt kien minn Jannar sa Diċembru.

ONOR. JUSTYNE CARUANA:  Jiġifieri l-azzjoni ttieħdet prattikament fl-aħħar tal-kuntratt, imma kontu ilkom tkarkru – veru li inti ma kontx fiha mill-bidu – biex tieħdu azzjoni minn Jannar.  Fl-opinjoni tiegħek, li kien qed isir ħażin fil-bidu, imma s-sitwazzjoni baqgħet tkarkar sal-aħħar tal-kuntratt kienet tagħmel sens għalik?

L-INĠ. ALLAN MICALLEF:  Wieħed irid jara ċ-ċirkostanzi ta’ min suppost ħa d-deċiżjoni, x’parametri kellu biex jista’ jiddeċiedi, jiġifieri kemm kellu leeway, u kemm kellu flessibiltà li jista’ jiddeċiedi fiċ-ċirkostanzi li kien hemm dak iż-żmien.  

ONOR. JUSTYNE CARUANA:  Iva, imma x’kienu dawn il-fatturi?  Inti stess ma kontx qed taqbel mal-opinjoni tal-avukati tal-Enemalta, u qed tiddikjara li intom għandkom “we have every right not to accept consignments when they are off spec, since this inherently constitutes a breach of contract”.  Jiġifieri inti kont kategoriku, hemm breach of contract u m’aħniex obbligati naċċettawh.  Hawnhekk qed nitkellmu fuq email li inti bgħatt fid-19 ta’ Awwissu lill-Inġ. Karl Camilleri.  Jien li ma nistax nifhem huwa kif, mill-bidu nett, kien hemm kunsinna off spec, jiġifieri rriżulta li kien hemm breach of contract sa mill-bidu nett, imbagħad kunsinni sussegwenti kienu off spec ukoll, u inti flimkien mal-Inġ. Peter Grima u anke Antoine Galea kontu qed taqblu li m’intomx obbligati taċċettaw dawn il-kunsinni, u bqajtu għaddejjin b’dawn l-iskambju ta’ emails li għandna f’dawn id-dossier li huwa 1 inch thick, fejn domtu – m’iniex qed ngħid li inti – daqshekk biex tieħdu d-deċiżjoni.  Jien ma nistax nifhem għalfejn.

L-INĠ. ALLAN MICALLEF:  Jiena ma nistax nitkellem f’isem min suppost ħa dik id-deċiżjoni.  Kif qed tgħid inti, il-messaġġi li konna qed nibagħtu kienu ċari, li tista’ tinvoka breach of contract, ara li jkollok xi ħaġa f’idejk, ovvjament oħroġ tender ieħor biex issib supplier ieħor, imbagħad waqqaf il-kuntratt.  

ONOR. JUSTYNE CARUANA:  Imma x’kienet ir-raġuni għaliex dan ma sarx?

L-INĠ. ALLAN MICALLEF:  Ma nafx.

ONOR. JUSTYNE CARUANA:  Min kellu jieħu din id-deċiżjoni?

L-INĠ. ALLAN MICALLEF:  Aħna l-pariri tagħna konna qed nagħtuhom lis-CEO, għax hu suppost ħa d-deċiżjoni.

ONOR. JUSTYNE CARUANA:  Jiġifieri intom tagħtu l-pariri, u s-CEO, li dak iż-żmien kien Karl Camilleri, suppost iddeċieda.

L-INĠ. ALLAN MICALLEF: U kien ukoll il-Head tal-Petroleum Division, u d-deċiżjoni minn hemm riedet tiġi.

ONOR. JUSTYNE CARUANA:  Jiġifieri, minn indikazzjonijiet li kellek inti u li kellkom intom li kontu qed tagħtu pariri biex jitwaqqaf il-kuntratt u jinħareġ tender ieħor, kien hemm xi ċirkostanzi li kienu qed iġiegħlu lil dan jaċċetta bilfors il-kunsinna?

L-INĠ. ALLAN MICALLEF: Le, għax jekk inti out of spec, il-kuntratt jagħtik li twaqqfu.

ONOR. JUSTYNE CARUANA:  Naf li diġà staqsejtek l-aħħar darba, però se nerġa’ nistaqsik jekk tafx kif ġiet ikkalkulata l-multa ta’ $250,000.

L-INĠ. ALLAN MICALLEF:  Le, ma nafx.

ONOR. JUSTYNE CARUANA:  Inti familjarji ma’ ċirkostanzi simili li qatt seħħew mhux biss f’Malta, imma anke barra minn Malta?

L-INĠ. ALLAN MICALLEF:  Le.

ONOR. JUSTYNE CARUANA:  Jiġifieri, jekk ikolli ngħidlek li f’ċirkostanzi simili ta’ affarijiet hekk li ġraw barra minn Malta, il-multa kienet ħafna u ħafna iktar, xi tgħidli?

L-INĠ. ALLAN MICALLEF:  M’iniex se niskanta; imma wieħed irid jara l-kuntratt x’jippermetti li jsir.  Fil-każ tagħna, l-kuntratt ma kienx jippermetti li nagħmlu multi, jiġifieri dan diġà kien biex ngħid hekk żejda, għax l-unika ħaġa li kien jippermettilek kien li twaqqaf il-kuntratt.

ONOR. JUSTYNE CARUANA:  U xorta ma twaqqafx.  

L-INĠ. ALLAN MICALLEF:  Il-pass li timponi multa diġà qed tipprova ssalva ċ-ċirkostanza, biex ngħid hekk.

ONOR. JUSTYNE CARUANA:  Jiġifieri din it-trovata tal-multa minn fejn oriġinat?

L-INĠ. ALLAN MICALLEF:   F’dak id-dokument – li wara l-aħħar darba tlabt kopja tiegħu għax ma kellix – hemm email tiegħi datata 23 ta’ Settembru 2011 – immarkata bin-numru 20 – fejn jiena qed ngħidlu, “I was not part of negotiations that ensued with Trafigura following the first meeting which I attended together with you.  As such I cannot comment with respect to the amounts agreed upon.”  Jiġifieri hemmhekk qed nagħmilha ċara.  Imbagħad fl-aħħar nispiċċa billi ngħidlu, “However, since I was not party in the negotiations, I do not know the spirit behind this clause.”

ONOR. JUSTYNE CARUANA:  Mela, ħalli nieħdok ftit lura għall-email tat-23 ta’ Settembru mibgħuta minn Karl Camilleri fejn qed jgħid, “Also – wrt what Peter raised, i.e. their explanation letter, I have not received anything to that effect, and so please call George and get this by Monday, because at the end of the year MEPA will be knocking at our doors.”  Tista’ tgħidilna x’inhu l-isfond ta’ din l-email?

L-INĠ. ALLAN MICALLEF:  L-email li kkwotajtlek jiena ġiet minn email oħra ta’ qabilha fejn is-CEO qed jgħidilna, “Gentlemen, please check this document accordingly – for your comments.”

ONOR. JUSTYNE CARUANA:  Imma dak id-dokument aħna m’għandniex.

L-INĠ. ALLAN MICALLEF:  Però, jidher li kien dokument, għax taħtha hemm email mingħand George Farrugia fejn qed jingħad, “After a meeting with Antoine and Janice, where we discussed the Trafigura sulphur issues, please find an agreement from Trafigura as to compensate Enemalta and a commitment going forward.”  Jiġifieri, jidher li kien hemm meeting, u wara dak il-meeting ġie sottomess agreement u bagħtulna s-CEO.  Imbagħad daħħalni fl-istorja biex nikkummenta fuqu, u jien għedtlu li r-reaction tiegħi kienet li la ma kontx parti min-negotiations ... però kont ġbidt l-attenzjoni to make sure that each and every consignment, minn issa ‘l quddiem, ma tridx teċċedi l-0.7%.

ONOR. JUSTYNE CARUANA: Jiġifieri, qed nifhem sew li f’din il-meeting kien hemm Antoine Galea u Janice Mercieca?  

L-INĠ. ALLAN MICALLEF:  Hekk qed jikteb George Farrugia lil Karl Camilleri.

ONOR. JUSTYNE CARUANA:  Qed nifhem li f’dak il-meeting saret diskussjoni u ntlaħaq ftehim.

L-INĠ. ALLAN MICALLEF:  Wara dak il-meeting jidher – jiena qed ninterpreta din l-email issa – intbagħat agreement min-naħa ta’ Trafigura għall-konsiderazzjoni tal-Enemalta.

ONOR. JUSTYNE CARUANA:  Jiġifieri Antoine Galea u Janice Mercieca kienu parteċipi t-tnejn li huma f’dan il-meeting dwar l-agreements.

L-INĠ. ALLAN MICALLEF:   Skont ma qal George Farrugia.  

ONOR. JUSTYNE CARUANA:  Dan id-document huwa l-agreement?

L-INĠ. ALLAN MICALLEF:  Qed nifhem li huwa l-ewwel draft tal-agreement, li mbagħad jiena għedtilhom biex idaħħlu li kull consignment irid ikun 0.7%, imbagħad evolva fil-final agreement li kien ...

ONOR. JUSTYNE CARUANA:  Dak min jista’ jagħtihulna?

L-INĠ. ALLAN MICALLEF:  Forsi mill-uffiċċju ta’ Antoine Galea.

ONOR. JUSTYNE CARUANA:  Nista’ nagħmel talba lis-segretarja tal-Kumitat sabiex titlob għal dan id-dokument li qed issir riferenza għalih f’dawn is-sett ta’ emails?  L-email hija datata 23 ta’ Settembru 2011, mibgħuta mingħand Karl Camilleri lil Damian Degiorgio, Allan Micallef, Antoine Galea u copied lil Peter Grima.    Jiġifieri kien hemm qbil li, wara l-multa ta’ $250,000, kien se jkun hemm imposta multa ta’ $400,000.

L-INĠ. ALLAN MICALLEF:  Hekk hu.

ONOR. JUSTYNE CARUANA:  Wara din l-aħħar kunsinna, taf jekk kienx hemm kunsinni off spec?

L-INĠ. ALLAN MICALLEF:  Le, ma segwejtx iktar għax ma kontx involut minħabba li ma kontx responsabbli mill-operat; jekk ma jkunx hemm xi ħaġa fejn għandhom bżonn parir kummerċjali, ma nkunx involut.

ONOR. JUSTYNE CARUANA:  Meta qed nitkellmu fuq l-off spec, inkun qed ngħid sew li mhux biss qed nirreferu għal sulphur, imma wkoll anke għal komponenti oħrajn?

L-INĠ. ALLAN MICALLEF:  Hekk hu.  Ovvjament hemm lista ta’ komponenti.

ONOR. JUSTYNE CARUANA:  Tista’ telenkalna xi wħud minnhom?
L-INĠ. ALLAN MICALLEF:  Aluminium, silicone, carbon ...  Hemm lista, però jien ma nifhimx fihom għax m’iniex tekniku.

ONOR. JUSTYNE CARUANA:  Lanqas jiena ma kont, imma issa bdejt nitgħallem xi ħaġa!  Jiġifieri mhux just is-sulphu,r imma hemm ukoll, pereżempju, d-density.  Għalissa nieqaf hawn.

THE CHAIRMAN:  Aktar domandi?  L-Onor. Busuttil.

ONOR. LUCIANO BUSUTTIL:  Skużani ġejt ftit tard, però qbadt id-diskussjoni f’mument interessanti ħafna, fejn għedt li jidher li qatt ma setgħet tiġi imposta multa, imma seta’ jiġi terminat il-kuntratt, hux hekk?

L-INĠ. ALLAN MICALLEF:  Iva.

ONOR. LUCIANO BUSUTTIL:  Jiġifieri, minkejja dawn l-issues kollha fejn kien hemm fuel off spec li seta’ jkun ta’ ħsara ambjentali u anke għan-nies, l-Enemalta kienet fi stat li tħassar kuntratt?

L-INĠ. ALLAN MICALLEF:  Jekk ma jkollokx kuntratt ieħor f’idejk, ma tistax tagħmilha.  Litteralment u kummerċjalment iva, imma fattwalment ...

ONOR. LUCIANO BUSUTTIL: Legalment, jekk kien hemm breach of a clause, tista’, imma fattwalment mingħajr ma tispiċċa mingħajr supply. 

L-INĠ. ALLAN MICALLEF:  Le, għax aħna dejjem naraw li jkun jitbattal eżatt biex jidħol vapur sħiħ.

ONOR. LUCIANO BUSUTTIL: Jiġifieri, naqblu li l-Enemalta kienet f’sitwazzjoni fejn ma setgħetx tirrifjuta?

L-INĠ. ALLAN MICALLEF:  Loġistikament, kienet diffiċli, imma dak huwa l-mod kif inhi s-setup u l-ammont ta’ storage li għandu l-pajjiż.

THE CHAIRMAN:  Jiġifieri, mir-risposta tiegħek għad-domanda tal-Onor. Busuttil, jiena qed nifhem sew li it was Hobson’s Choice?  

L-INĠ. ALLAN MICALLEF:  Meta l-vapur ikun għabba u ntbagħat is-supply għat-test u rċevejna t-test, ikun tard wisq, għax l-istocks tant ikunu niżlu li bilfors tkun trid tgħabbih.  

THE CHAIRMAN: U dik hija xi ħaġa li hija determinata bil-limitazzjonijiet fiżiċi u infrastrutturali, hux hekk?

L-INĠ. ALLAN MICALLEF:  Iva, bħalma kien jiġri fl-LPG ukoll fl-impjant tal-Qajjenza.  Meta jkollok store limitat, allura trid tistenna biex ikun vijabbli.  Inti ġġib shipload, u tistenna li jitbattal l-istore tiegħek.

THE CHAIRMAN:   L-Onor. Busuttil.

ONOR. LUCIANO BUSUTTIL:  Allura f’sitwazzjoni bħal din, ma kienx ikun aħjar li, f’dan it-tip ta’ kuntratti, kien ikun hemm klawsoli għal multi biex is-supplier ikollu deterrent x’tip ta’ fuel se jġib?

L-INĠ. ALLAN MICALLEF:  Dejjem tista’ tgħin, imma ħafna drabi dawn il-kumpaniji multinazzjonali, għalihom is-supply ta’ Malta, mhux se ngħid li huwa irrilevanti, imma tant huwa ftit li bargaining power ma tantx ikollok.  Ara kieku minflok kif nixtru aħna, bit-tender kull darba, tagħmlilhom term agreement, iktar ikollok fejn tista’ tiġbed lejk u tinnegozja.

THE CHAIRMAN:  Ma jidhirx li hawn iktar domandi, għalhekk nirringrazzjawk tal-ħin tiegħek u tal-ħidma tiegħek.  Il-lejl it-tajjeb.  

Insejjaħ issa lit-tieni xhud li għandna llejla, li huwa l-Inġinier Peter Grima.

L-Inġ. Peter Grima daħal fil-kamra.

THE CHAIRMAN:  Sur Grima, qabel tieħu l-ġurament, kun af li qed inkunu streamed live fuq l-Internet, u li għandek id-dritt li tweġibx domandi li jistgħu b’xi mod jinkriminawk.  

Nitlob lill-Iskrivana tal-Kumitat sabiex tagħtik il-ġurament.
 
L-INĠ. PETER GRIMA:  Jiena, Peter Grima, naħlef li ngħid is-sewwa, s-sewwa kollha u xejn ħlief is-sewwa, hekk Alla jgħinni.  

THE CHAIRMAN:  Sur Grima, to put us in the picture, tista’ jekk jogħġbok tgħidilna x’inhi l-kariga tiegħek fl-Enemalta, kemm ilek tokkupa din il-kariga, u x’kienet il-kariga tiegħek bejn l-2008 u l-2011, il-perijodu kopert fir-rapport?

L-INĠ. PETER GRIMA:  Bħalissa jien nokkupa l-kariga ta’ Executive Head Generation.  Ili nokkupa din il-kariga minn Ġunju 2012.  Qabel Ġunju 2012, kont Chief Technical Officer (CTO), u kont ili nokkupa l-kariga ta’ CTO minn Jannar 2006.  Qabel ma kont CTO, kont Manager, Delimara Power Station, u kont qed nokkupa dik il-kariga kemm bħala Assistant Manager, u kemm bħala Manager, mill-2001 sal-2006.

THE CHAIRMAN:  Jiġifieri fil-perijodu kopert 2008-2011 kopert mir-rapport tal-Awditur, inti kont CTO?

L-INĠ. PETER GRIMA:  CTO tal-Electricity Division.  Ma kienx hemm CTO tal-Petroleum Division.  Il-predeċessur tiegħi kien Head of Electricity Division, u s-CTO kien effettivament il-Head of Electricity Division b’titolu ftit differenti.  

THE CHAIRMAN:  Inti kont fl-FPC?

L-INĠ. PETER GRIMA:  Kont fl-FPC minn Novembru 2012 sa Mejju 2013.

THE CHAIRMAN:  U fl-RMC?

L-INĠ. PETER GRIMA:  Qatt ma kont fl-RMC.

THE CHAIRMAN:  Domandi?  L-Onor. Bonnici.

ONOR. OWEN BONNICI:  Is-Sur D’Ambrogio tafu inti?

L-INĠ. PETER GRIMA:  Iva, nafu.

ONOR. OWEN BONNICI:  Fil-fatt, huwa wieħed mill-persuni li għandu jissejjaħ sabiex jixhed.  X’inhu x-xogħol tas-Sur D’Ambrogio, jekk jogħġbok?

L-INĠ. PETER GRIMA:  Is-Sur D’Ambrogio jaħdem bħala Manager Internal Audit fl-Enemalta.

ONOR. OWEN BONNICI:  Fuq il-kwestjoni tal-kuntratt ta’ Trafigura, fejn intqal hawnhekk li kien hemm breaches fejn jidħlu specifications, inti segwejt id-dibattiti li kien hawn hawn ġew?

L-INĠ. PETER GRIMA:  Iva.

ONOR. OWEN BONNICI:  Jiġifieri taf li l-Enemalta aċċettat fuel oil li kien kontra l-ispecifications.  Naqblu?

L-INĠ. PETER GRIMA:  Iva, l-Enemalta aċċettat numru ta’ kunsinni ta’ fuel oil li kellhom livell ta’ sulphur iktar ogħli milli kien speċifikat.  

ONOR. OWEN BONNICI:  Minħabba dan il-breach, Trafigura ħallsu multa.  Naqblu?

L-INĠ. PETER GRIMA:  Iva, hekk infurmat.

ONOR. OWEN BONNICI:  U tiftakar kemm kienet din il-multa?

L-INĠ. PETER GRIMA: Infurmat li kienet ta’ $250,000.

ONOR. OWEN BONNICI:  Kif inħadmet din il-multa?  Jiġifieri kif wasaltu għaċ-ċifra ta’ $250,000?

L-INĠ. PETER GRIMA:  Ma nistax ngħidlek għax ma kontx involut fil-computation.

ONOR. OWEN BONNICI:  Allura min huwa involut fil-computation, għax, meta staqsejna, lilek kienu jsemmu kull darba?

ONOR. JUSTYNE CARUANA:  Aħna tellajna lilek quddiem il-Kumitat għax lilna qalulna ripetutament li you are the one.
ONOR. OWEN BONNICI:  Nistgħu niċċekkjaw ir-records.

L-INĠ. PETER GRIMA:  Jiddispjaċini, però m’iniex – u ma kontx – responsabbli għall-komputazzjoni ta’ dik il-multa, u lanqas kont involut fiha.

ONOR. OWEN BONNICI: Jiġifieri inti ma kontx involut, u ma kontx inti li għamilt il-komputazzjoni tal-multa.  Nerġa’ ngħidlek li hawnhekk kulħadd kien jgħidilna biex nistaqsu lilek.  Allura x’inhi r-raġuni li kull darba kienu jgħidulna sabiex nistaqsu lilek?

L-INĠ. PETER GRIMA:  Jien ma nafx, però biex ngħidlek il-verità ma jidhirlix li rriferewkom għalija dwar il-komputazzjoni tal-multa.

ONOR. OWEN BONNICI:  Jiena nirreferi għax-xhieda ta’ Philip Borg u ta’ Antoine Galea.  Lil Philip Borg smajtu b’widnejja stess, għax kont hawnhekk.

L-INĠ. PETER GRIMA:  Jien li nista’ ngħid huwa li ma kelli xejn x’naqsam mal-komputazzjoni, u ma nafx kif waslu għal dik iċ-ċifra.

ONOR. OWEN BONNICI:   Allura skont inti, min għamilha din il-komputazzjoni?  Huwa importanti li nkunu nafu min għamilha.

L-INĠ. PETER GRIMA:  As such, jien ma nafx min għamilha, però għandi nifhem li d-domanda għandha tiġi ndirizzata lis-CEO ta’ dak iż-żmien, li kien Karl Camilleri.

ONOR. OWEN BONNICI:  Mela nistaqsi din id-domanda lil Karl Camilleri.  Aħna konna rriżervajna d-dritt li jerġa’ jitla’, u jerġa’ jitla’ jkollu.  Rigward il-premiums, inti tgħallimni xi jfisser dan fejn jidħol iż-żejt.  Għall-benefiċċju tan-nies li qed jisimgħuna, ngħidu li ż-żejt jinxtara b’ċertu prezz, imbagħad jekk tkun trid tixtri xi ħaġa extra – biex nuża kelma li forsi tinftiehem iktar minn min qed isegwina – trid tħallas premium għaliha.  Din bħal meta tixtri karozza: tkun tridha bit-tali extras, u allura tkun trid tħallas premium għalihom.  Fil-każ tal-Enemalta, kienet tordna 0.7% sulphur fuel oil, u allura peress li kienet tordna 0.7% u mhux 1%, kien ikollna nħallsu l-premium biex nagħmlu tajjeb għal din l-ispecification.  Allura l-premiums li ħallasna għall-fuel oil 0.7%, meta fil-verità kienu tawna fuel oil ta’ kwalità inferjuri, x’sar minnu?

L-INĠ. PETER GRIMA:  Kif għedt sew inti, iż-żejt jinxtara tipikament bil-market price, li huwa indexed fuq Platts plus il-premium meta jkun hemm xi ħaġa li jagħmel iż-żejt iktar expensive jew iktar short supply, u fil-każ tagħna huwa s-sulphur content.  Ir-raġuni hija għax, jekk inti tibda bil-1% sulphur u tkun trid 0.7% sulphur, l-oġġett li għandu l-market price 1% sulphur trid tħallat miegħu ammont ta’ żejt li għandu kontenut ta’ sulphur ferm inqas minn 1% – anke inqas minn 0.7% – biex it-total fl-aħħar mill-aħħar jiġi 0.7%.  Dak il-low sulphur fuel huwa ħafna iktar expensive mill-1%.  Issa aħna bħala Korporazzjoni obbligati nsegwu tliet liġijiet li għandhom x’jaqsmu ma’ sulphur content.  Waħda minnhom hija dwar il-kontenut tas-sulphur li hemm fil-fuel, jiġifieri li l-maximum sulphur content irid ikun inqas minn 1%; it-tieni hija t-transpożizzjoni tad-direttiva Ewropea tal-emissjonijiet tas-sulphur dioxide mill-impjant, li hija mkejla f’milligrams per cubic metre, u hemm limit differenti għal impjanti differenti dwar kemm jistgħu iwaddbu sulphur dioxide.  Dik hija l-Large  Combustion Plan Directive.  Imbagħad, hemm in-National Emission Ceilings Directive li tagħti l-ammont totali ta’ sulphur dioxide li jista’ jiġi emitted mill-pajjiż f’sena waħda.  Biex aħna nilħqu mal-ewwel liġi, anything below 1% sulphur jgħaddi; biex nilħqu mat-tieni waħda, dik tal-Large Combustion Plan Directive, żejt b’kontenut ta’ anke 0.85% sulphur ngħaddu bil-kumdità; biex nilħqu man-National Emission Ceilings Directive, għandna bżonn fuel b’0.7% sulphur content.  Imma din id-direttiva qiegħda fi kwantità annwali kumulattiva, jiġifieri, jekk fl-ewwel tliet xhur tas-sena ikollna emissions ta’ iktar sulphur dioxide in proportion mas-sena, u t-tliet xhur ta’ wara jkun hemm inqas emissions, jikkumpensaw lil xulxin għax l-importanti hu li, fl-aħħar tas-sena, inti ħriġt inqas mit-total li huwa permessibbli.  Issa inti, Onor. Bonnici,  staqsejtni xi jsir minn dawk il-premiums li aħna nħallsu għal żejt b’0.7% sulphur content.   Waħda mill-affarijiet li għamel is-supplier, peress li ma setax jissupplixxina żejt b’0.7% sulphur content il-ħin kollu, kien li tana żejt b’medja ta’ 0.7% sulphur content matul is-sena.  Jiġifieri kien hemm shipments li kienu ta’ iktar minn 0.7%; però imbagħad kien hemm shipments oħrajn li kienu taħt l-0.7%, li flimkien, fis-sena, jagħmlu average ta’ 0.7%.  Aħna ma ħallasna xejn iżjed ta’ dawk ix-shipments li kienu taħt il-0.7%, għax dawk kienu qegħdin ipattu għal dawk ix-shipments li kienu above 0.7%.

ONOR. OWEN BONNICI:  Ara jekk iniex qed nifhem sewwa, għax meta jien smajt b’din I was taken aback.  Jiġifieri inti qed tgħidli li r-raġuni għalfejn intom ma nsistejtux biex tieħdu lura l-premium u li tibqgħu tixtru mingħand dan is-supplier kienet li, jekk f’xi perijodi ġabilna fuel b’sulphur content ogħla minn 0.7%, kien hemm xi perijodi li ġab fuel b’sulphur content inqas minn 0.7%, u allura wieħed ipatti mal-ieħor?

L-INĠ. PETER GRIMA:  Fil-prezz hekk ġara.  Aħna mhux aċċettajna x-shipment b’sulphur iktar minn 0.7% sempliċement għaliex is-supplier hekk fettilu jagħtihulna.  Meta ssupplixxa ż-żejt b’kontenut ta’ sulphur b’iktar minn 0.7%, aħna konna tlabna spjegazzjoni mingħandu.  L-ispjegazzjoni li kien tana dak iż-żmien kienet li kien hemm shortage fil-markets Ewropej, speċjalment fil-Mediterran, minħabba żewġ fatturi: fattur minnhom kien it-tsunami li affettwat l-infrastruttura nukleari tal-Ġappun, u allura rriżulta li l-Ġappun beda jixtri mid-dinja kollha żejt b’kontenut ta’ sulphur 0.3% jew madwar 0.3%, filwaqt li l-fattur l-ieħor kien tar-revoluzzjoni li kien hemm fil-Libja, fejn allura l-esportazzjoni taż-żjut mil-Libja waqfet.  Peress li waqfet l-esportazzjoni taż-żjut mil-Libja, li predominantament kienu low sulphur fuels, kien hemm market shortage, u minħabba f’hekk is-supplier tagħna ma setax isib żejt.  Aħna m’għandniex ħażna ta’ żejt li nistgħu ngħaddu sitt xhur mingħajr ma jkollna supply.  Il-ħażna li għandna hija limitata immens, u allura meta jkollna l-għażla li jew naċċettaw iż-żejt above 0.7% sulphur content jew ma naċċettawhx u allura nitfu l-impjant, ma nkunux nistgħu nagħmlu mod ieħor ħlief li naċċettaw il-high sulphur fuel oil.

ONOR. JUSTYNE CARUANA:  Taqbel li Trafigura ħadu l-kuntratt qabel ma ġraw dawn l-affarijiet?  Meta Trafigura tefgħu l-bid tagħhom u t-tender tagħhom ġiet aċċettata, kien qabel ma ġraw dawn l-affarijiet.  Jiġifieri Trafigura kienu jafu minn qabel x’kunsinna suppost jagħmlu skont l-ispecifications indikati fit-tender.  L-avvenimenti li qed issemmi inti ġraw wara.

L-INĠ. PETER GRIMA:  Iva, għandek raġun.  Meta Trafigura ssottomettew il-bid u ngħataw il-kuntratt, ma kenux jafu li kien se jkun hemm tsunami fil-Ġappun, ma kenux jafu li kien se jkun hemm rivoluzzjoni fil-Libja, u ma kenux jafu li dan kollu kien se jkollu impatt fuq is-supply tal-low sulphur fuel fid-dinja, speċjalment fl-Ewropa.  Allura, meta ħa l-bid, hu presumably kellu s-sorsi tiegħu minn fejn jista’ jġib iż-żejt; però, peress li kien hemm shortage internazzjonali taż-żejt, meta ġie biex jagħmel delivery wara li ġraw dawk l-avvenimenti, irriżulta li ma rnexxielux isib, jew almenu ma rnexxielux isib għalina.  

ONOR. JUSTYNE CARUANA:  Pero’, ara taqbilx miegħi – aħna hawnhekk għandna l-emails – li waħda mill-kunsinni off spec li kien hemm saret qabel ma kien hemm it-tsunami, u qabel ma kien hemm dawn l-avvenimenti kollha li setgħu impinġew fuq il-fornitura.  

L-INĠ. PETER GRIMA:  Iva, għandek raġun, u m’għandix spjegazzjoni għalfejn dak ix-shipment ġie aċċettat.  Naħseb li ġie aċċettat probabbilment għaliex kien hemm kwestjoni ta’ shortage ta’ stores; però m’għandix spjegazzjoni għaliex Trafigura pprovdew dik ix-shipment b’sulphur content higher than 0.7%.  Tajjeb li ngħid li ż-żejt m’huwiex oġġett manifatturat, imma huwa prodott naturali, u wieħed jipprova jixtri ż-żejt li jkollu bżonn billi jħallat żjut differenti ma’ xulxin ħalli jkollu r-riżultat li jixtieq.  Il-fatt li ma jkunx hemm żejt fis-suq tista’ tkun waħda mir-raġunijiet għalfejn ma jirnexxielekx issib żejt b’sulphur content ta’ 0.7%.  Dak ix-shipment li qed issemmi inti, Onor. Caruana, ġie aċċettat mis-CEO li kien ukoll jokkupa l-kariga ta’ Head of Petroleum.
ONOR. OWEN BONNICI:  Ħalli nieħdok pass lura u naqralek x’ġie rrappurtat fuq il-website ta’ iNewsMalta.  Fil-fatt kien ġie rrappurtat hekk: 

“Meta s-Sur Philip Borg kien mistoqsi għal darba, tnejn, tlieta mill-Onor. Justyne Caruana jekk hu kienx jirċievi t-testijiet dwar il-kwalità taż-żejt, Borg qal li iva; madanakollu hu żied jgħid li ħafna żjut li qed tistaqsih dwarhom Caruana kienu dwar l-elettriċità, u għalhekk kulma kien jagħmel hu kien li jgħaddi l-emails lil dawk li kienu responsabbli mill-elettriċità.  Huwa qal li mit-Taqsima tal-Elettriċità hu responsabbli Peter Grima.  Għalhekk, qal Borg, dawn il-mistoqsijiet ta’ differenza kbira fl-ispeċifikazzjoni taż-żejt, bħal heavy fuel oil, għandhom jiġu ndirizzati lil Grima.”

Għandi wkoll kwotazzjoni mill-ġurnal “Malta Today”, ħalli ma noqogħdux fuq sors wieħed, li tgħid hekk:  

“The consequences of out of spec fuels were mainly manifested in emissions, Borg said.  Asked who was responsible for such decisions, Borg said that the Electricity Division Manager, Peter Grima, was responsible.”

Sur Grima, jiġifieri hawnhekk għandna żewġ kwotazzjonijiet li qegħdin jgħidu ċar u tond li Philip Borg hawnhekk qal li kwalunkwe domanda trid tiġi diretta lilek.  Allura jiena se nerġa’ nistaqsik: ‘Kif jista’ jkun li inti ma tafx kif l-Enemalta waslet għaċ-ċifra ta’ $250,000?’

L-INĠ. PETER GRIMA:  Ħalli niċċara ftit dak li qal l-Inġinier Philip Borg.  Huwa fatt li l-ispecifications tal-fuel li jkun intenzjonat biex jintuża mill-Power Station jew mill-generation ta’ l-elettriċità jiġu f’idejn l-Electricity Division: jien nirċievi kopja kif jirċievi wkoll ħaddieħor.  Jien nagħti parir lis-CEO dwar jekk il-fuel nistgħux naċċettawh għax ma jkunx jagħmel ħsara lill-impjant, u anke given l-environmental obligations dwar l-emission limits li għandna.  Però, d-deċiżjoni finali jeħodha s-CEO, mhux biss wara li jkun ħa l-parir jew ir-rakkomandazzjonijiet tiegħi, imma anke wara li jkun ikkonsulta ma’ ħaddieħor.  

Rigward il-multa, kif spjegajt fil-bidu, Trafigura bħala supplier suppost kienu jissupplixxu żejt b’sulphur content ta’ 0.7%.  Il-fatt li fl-2011 issupplixxew erba’ kunsinni li kellhom sulphur content above 0.7% ma kellhiex impatt la fuq il-compliance tal-Enemalta mar-regoli dwar l-emissions governed by the Large Combustion Plant Directive, u lanqas fuq in-National Emissions Ceiling Directives, għaliex dawk pattew billi ssupplixxew kunsinni ta’ żjut oħrajn li kellhom kontenut ta’ sulphur inqas minn 0.7%.  

ONOR. OWEN BONNICI:  Jiġifieri inti qed tgħid li speċi kien hemm mumenti fejn l-ispecifications ma ġewx met, u kien hemm mumenti fejn marru aħjar, u allura wieħed ipatti mal-ieħor?  Qed nifhem sew jien?

L-INĠ. PETER GRIMA:  Iva, mil-lat finanzjarju dik kienet is-sitwazzjoni: ix-shipments jew consignments li kienu lower than 0.7% kienu jpattu għal dawk ix-shipments li kienu above 0.7%, għaliex above 0.7% iż-żejt suppost huwa orħas milli konna qegħdin nixtruh, filwaqt li below 0.7% kien ikun iktar għoli milli konna nixtruh.

ONOR. OWEN BONNICI:  Imma huma rebħu l-kuntratt għax offrew prezz aktar vantaġġjuż mill-oħrajn.  Jien qed nifhem l-eżerċizzju li qed tagħmel inti; però, kieku jien kont dak li ġejt it-tieni f’dak il-kuntratt, kont nagħmel frakass, għaliex ngħid, “Mela sewwa, dan ġie l-ewwel u tahom prodott ħażin ...”  U mhijiex kwestjoni ta’ wieħed ipatti mal-ieħor.  Inti qed tgħid li ħadu kuntratt għas-sena kollha, għax effettivament hekk ġara.  Imma seta’ ma ġarax hekk, Trafigura setgħu ma ħadux il-kuntratti fix-xhur ta’ wara.  Naqblu jew ma naqblux?

L-INĠ. PETER GRIMA:  Naqblu, u kieku kienet dik is-sitwazzjoni, forsi l-ftehim ma’ Trafigura kien ikun mod ieħor, ma nistax ngħid.

ONOR. OWEN BONNICI:  Ara naqblux li, jekk kien hemm indikazzjoni li Trafigura se jieħdu l-kuntratt is-sena kollha ...
L-INĠ. PETER GRIMA:  Indikazzjoni minn fejn?

ONOR. OWEN BONNICI:  Jiġifieri tant kemm kien hemm din iċ-ċertezza li l-ispecifications tajbin se jpattu għall-ħżiena, li donnu meta qed nisimgħek, wieħed jifhem li kważi kważi kien hemm din l-idea li Trafigura se jirbħu l-kuntratti għax-xhur waħda wara l-oħra għaż-żmien li ġej.  

L-INĠ. PETER GRIMA:  Forsi ma spjegajtx ruħi sew.  Jiena għedt li kien hemm erba’ okkażjonijiet fl-2011 fejn Trafigura, allegatament minħabba market conditions, ma setgħux jissupplixxu żejt b’sulphur content ta’ 0.7% sulphur.  Parti mill-ftehim ma’ Trafigura kien li, talli tawna dawk l-erba’ shipments ta’ żejt b’sulphur content ta’ iktar minn 0.7%, kellhom ipattu billi jagħtuna żjut b’sulphur content ta’ inqas minn 0.7%.  Dak ma kienx ftehim regolari li kien jgħodd għad-duration tal-kuntratt kollu.  Fil-fatt, minn Settembru 2011 sa Ġunju 2014 meta l-kuntratti kienu f’idejn Trafigura, Trafigura ssupplixxew kull shipment b’żejt b’sulphur content ta’ 0.7%, b’eċċezzjoni taż-żewġ shipments li Enemalta speċifikament talbithom, at an extra different cost, biex ikunu 1%, ħalli jkunu jistgħu jagħmlu testijiet fuq id-diesel engine plants.

ONOR. OWEN BONNICI: Ara naqblux li fil-perijodu li Trafigura pattew billi bagħtu shipment ta’ livell aħjar, anke jekk effettivament kienu qegħdin jitħallsu għal żejt b’sulphur content ta’ 0.7%, kien fi żmenijiet ta’ kuntratt ieħor, mhux tal-istess kuntratt.

L-INĠ. PETER GRIMA:  Dik kien fi żmien il-kuntratt ta’ 2011.  

ONOR. OWEN BONNICI:  Kuntratt ieħor.

ONOR. JUSTYNE CARUANA:  Kien hemm kuntratt ta’ sena, jiġifieri Trafigura rebħu kuntratt għal sena fejn suppost kien hemm xi erba’ shipments differenti over a period of a year.

L-INĠ. PETER GRIMA:  Iktar minn erba’ shipments, għax tipikament ikun hemm shipment kull xahar jew kull erba’ ġimgħat.

ONOR. JUSTYNE CARUANA:  Għandek raġun.  Però rriżulta li, f’dan il-kuntratt partikolari tal-2011, kien qed ikun hemm breach of contract ripetut għaliex kien qed jiġi fornut żejt off spec, one after the other.  

L-INĠ. PETER GRIMA:  Mhux one after the other.

ONOR. JUSTYNE CARUANA:  Iva, u ħa ngħidlek għalfejn one after the other.  Aħna hawnhekk għandna emails tiegħek u ta’ Karl Camilleri – ma ġibthomx jien, imma tawhomlna l-Enemalta – fejn hawn ripetutament riferenza għax-shipments wieħed wara l-ieħor.  Tant hu hekk li inti, min-naħa tiegħek, ripetutament kont qed tiġbed l-attenzjoni għal dan in-nuqqas.  Se nikkwotalek  email datata 11 ta’ Mejju 2011, fejn int qed tgħid hekk: “This seems to be typical of Trafigura, and should in principle not be accepted.  If necessary, we should consider reissue of the tender and subsequent cancellation of Trafigura contract.”  Jiġifieri, hawnhekk qed nitkellmu fuq unacceptable levels.  Sussegwentement, imbagħad għandna diversi emails oħra, tiegħek stess, pereżempju dik tas-7 ta’ Lulju 2011, fejn qed tgħid li, “For such a high exceedance from 0.7%, we will have to inform MEPA.”  Hemm imbagħad email oħra datata 5 ta’ Awwissu, fejn kien hemm kunsinn oħra, u inti qed tgħid, “Please inform Trafigura that we will only accept this cargo if they guarantee that the next two cargoes are well below 0.7% sulphur, so that the average content of this cargo, the last shipment and the next two cargoes is less than 0.7%.”  Email oħra tal-5 ta’ Awwissu 2011, fejn qed jingħad għal darb’oħra li, “this fuel is out of spec 0.89% sulphur.”  Jiġifieri, f’perijodu qasir ta’ xahrejn kien hemm erba’ reprimands min-naħa tiegħek, fejn għedt li this was an unacceptable situation.

L-INĠ. PETER GRIMA:  Iva, u naqbel miegħed li kuntrattwalment mhux aċċettabbli li wieħed jissupplixxi żejt b’sulphur content ta’ iktar minn 0.7%, meta l-kuntratt ikun ta’ 0.7%: però s-sitwazzjoni tal-Enemalta hija tali li m’għandhiex ħażna suffiċjenti ta’ fuel li tista’ taqbad u tirrifjuta shipment għax ikun b’sulphur content ta’ 0.8% jew 0.9%, u nibqgħu għaddejjin u nipproduċu d-dawl xorta waħda.

ONOR. JUSTYNE CARUANA:  Issa jekk inti rċevejt shipment ta’ żejt b’sulphur content ta’ 0.899%, inti toqgħod tistenna kunsinna oħra, jew taqbad u tħaddem b’li għandek?

L-INĠ. PETER GRIMA:  Iż-żejt li ġġib tħalltu maż-żejt li diġà għandek.

ONOR. JUSTYNE CARUANA:  Jiġifieri se tużah.  

L-INĠ. PETER GRIMA:  Iva, se tużah.

ONOR. JUSTYNE CARUANA:  Jien qed nieħu l-impressjoni li intom tieħdu average, fis-sens li, jekk jiena llum irċevejt żejt b’sulphur content ta’ 0.89%, u darb’oħra nirċievi kunsinna oħra b’sulphur content ta’ 0.51%, allura niġi qisni kelli żejt b’sulphur content ta’ 0.7%.  Qed nifhem sew?

L-INĠ. PETER GRIMA:  Xejn affattu.  Ir-regola hija li x-shipments iridu jkunu b’sulphur content ta’ 0.7% jew inqas, għax il-kuntratt hekk kien jgħid.  

ONOR. JUSTYNE CARUANA:  Iva, imma ma kenux qed ikunu hekk.

L-INĠ. PETER GRIMA:  Però kien hemm sitwazzjoni fid-dinja li s-supplier tagħna ...

ONOR. JUSTYNE CARUANA: That’s irrelevant, because a contractual obligation is a contractual obligation!  Meta intom ikkuntrattajtu għal żejt b’sulphur content ta’ 0.7%, u rċevejtu minflok żejt b’sulphur content ta’ 0.899%, ħraqtuh?

L-INĠ. PETER GRIMA: Ħadnih għas-sempliċi raġuni li, kieku ma ħadnihx, ma kienx se jkun hemm biżżejjed żejt biex inkomplu noperaw.

ONOR. JUSTYNE CARUANA:  Naqblu li meta ħraqtuh, dan spiċċa fl-arja?
L-INĠ. PETER GRIMA: Iva.

ONOR. JUSTYNE CARUANA:  Rigward il-computation tal-average, min ġie qablek lili pprova jispjegali, imma jiena ma nistax nifhimha, li intom tieħdu a yearly average, jiġifieri the total level of emissions is taken on an annual basis.

L-INĠ. PETER GRIMA: Kif spjegajt fil-bidu nett, hemm tliet liġijiet li rridu nobdu li għandhom x’jaqsmu mal-kontenut tas-sulphur fiż-żejt.  Waħda minnhom hija l-kontenut tas-sulphur fiż-żejt assoluta li huwa less than 1%.  It-tieni waħda hija t-transpożizzjoni tal-Large Combustion Plant Directive li tiddetermina, għal kull tip ta’ impjant li għandek, il-maximum amount  ta’ sulphur dioxide li jista’ joħroġ at any time mill-impjant, mhux istantanjament, huwa average ta’ 48 hours.

ONOR. JUSTYNE CARUANA: U l-limit kemm hu?

L-INĠ. PETER GRIMA:  Il-limit tas-sulphur dioxide huwa 1,490 milligrams per cubic metre; però 97% – u dan biex tikkonforma mad-Direttiva – of all 48 hourly values must not exceed 1,639 milligrams per cubic metre.  Biex nilħqu l-livell ta’ 1,490 m’għandniex bżonn żejt b’sulphur content ta’ 0.7% sulphur, imma nistgħu nilħquh b’0.85%.

ONOR. JUSTYNE CARUANA:  Però kellek kunsinna ta’ 0.899%, u anke aktar minn 0.9%?

L-INĠ. PETER GRIMA:  Iva, għandek raġun, u dawk tħalltu maż-żjut li kien hemm fit-tankijiet, u f’dak id-dossier li bagħatilkom Antoine D’Ambrogio f’isem l-Enemalta,  hemm imsemmija inċidenti fejn il-48-hour average eċċedew il-limit ammissibbli li huwa within is-97%.  Jien qed ninterpreta dak li semma l-kollega tiegħi bħala li x’jaqsam mal-compliance tan-National Emissions Ceiling Directive. 

ONOR. JUSTUNE CARUANA:  X’kollega?

L-INĠ. PETER GRIMA:  Inti semmejt li xi ħadd semmielek average over a year.  

ONOR. JUSTYNE CARUANA:  Antoine Galea, Philip Borg ...

L-INĠ. PETER GRIMA:  Dan l-average over a year ġej mill-compliance tan-National Ceiling Directive li jissettja l-accumulative limit.  Dan l-accumulative limit huwa t-total amount of sulphur dioxide li joħroġ fis-sena, u li qiegħed 8,000 tunnellata fis-sena.  Biex tilħaq dik il-limit, m’għandekx bżonn tagħmel 8,000 divided by 12 every month, għax huwa permissibbli li jkollok varjazzjonijiet, kemm minħabba l-fatt li jkun hemm ċertu xogħol fis-sena fejn taħraq iktar żejt, allura ...

ONOR. JUSTYNE CARUANA:  Jiġifieri jittieħed aggregate?

L-INĠ. PETER GRIMA:  Inti tieħu l-accumulative total.  Jiġifieri, jekk inti kellek emissions ta’ 1,000 tonnes f’Jannar u emissions ta’ 500 tonnes fi Frar, it-total ta’ dawk ix-xahrejn ikun 1,500, u l-1,500 irid jgħodd mhux il-1,000 jew il-500.

ONOR. LUCIANO BUSUTTIL:  Imma għas-saħħa le.  

L-INĠ. PETER GRIMA:  Jien m’iniex espert fuq l-effett tal-emissions fuq il-public health, però l-48-hourly averages huma primarjament intenzjonati għal dak l-iskop.  L-ambizzjoni tal-Kummissjoni meta ħarġu dawn it-tliet direttivi kien proprju biex jissalvagwardaw is-saħħa pubblika.  Jiġifieri, jekk inti jirnexxielek tikkonforma ma’ dawn id-direttivi, il-preżunzjoni tkun li qed tissalvagwarda, skont ir-regoli tal-Unjoni Ewropea, s-saħħa pubblika.

ONOR. OWEN BONNICI:  Sur Grima, qabel l-intervent tal-Onor. Caruana, jien għamiltlek numru ta’ domandi dwar fatt li għadu mhux ċar f’moħħi.  Minn analiżi li għamilna tar-rapport, jien infurmat li, fis-snin 2010 u 2011, ingħataw ħames tenders għal fuel oil, u Trafigura rebħet tlieta minnhom to supply for 22 months.  Jiġifieri, fuq 24 xahar, Trafigura rebħet tliet tenders to supply for 22 months.  Imbagħad, kien hemm Petrobras li rebħu tender għal xahar, u Shell li rebħu tender għal xahar ieħor.  Issa inti għedt li għamiltu mekkaniżmu ta’ kumpens, fis-sens li jekk supplier iġiblek cargo tal-fuel li jkollu sulphur content ta’ over 0.7%, f’ta’ wara – nistgħu naqblu u nistgħu ma naqblux, imma bħala stat ta’ fatt – iġiblek cargo ta’ fuel b’sulphur content ta’ inqas minn 0.7% ħalli jpatti.  Id-domanda tiegħi hija din: “Ladarba fi 22 xahar kien hemm tliet kuntratti separati mogħtija minn Trafigura li kienu distakkati b’żewġ kuntratti żgħar ta’ xahar, intom kif kontu tafu li f’xi żmien Trafigura se terġa’ tirbaħ il-kuntratt biex tpatti ta’ meta ġabitlek fuel b’high sulphur content?”

L-INĠ. PETER GRIMA:  Ir-risposta għad-domanda hija pjuttost sempliċi.  L-erba’ high sulphur shipments li kienu saru fl-2011, u li semmiet l-Onor. Caruana, kienu saru f’nofs il-kuntratt.  Mela aħna konna nafu li għad fadal sitt xhur mill-kuntratt, u waħda mill-kundizzjonijiet tal-ftehim tagħna ma’ Trafigura kien li huma riedu jissupplixxu żejt bil-kontenut ta’ sulphur inqas minn 0.7%, b’mod li l-average għall-2011 ikun inqas minn 0.7%.

ONOR. OWEN BONNICI:  Għall-bqija tal-kuntratt.  Jiġifieri inti qed tgħid li dan il-mekkaniżmu ta’ kumpensazzjoni ittieħed fl-istess perijodu li fih il-kuntratt kien għadu viġenti.  Qed nifhem sew?

L-INĠ. PETER GRIMA:  Iva, kif diġà spjegajt, u kif ħareġ ukoll mill-emails li qrat l-Onor. Caruana, waħda mill-concerns tiegħi kienet li, jekk aħna se neċċedu l-0.7% sulphur  għal żmien twil, se jkollna ...

ONOR. OWEN BONNICI:  Skużani ftit għax issa qed tidħol f’xi ħaġa oħra.  Jien nixtieqek tistabbilixxili jekk dan il-mekkaniżmu ta’ kumpens kienx within that same contract.  

L-INĠ. PETER GRIMA: Iva.

ONOR. OWEN BONNICI:  Issa intom ħloqtu dan il-mekkaniżmu ta’ kumpens għax l-Enemalta m’għandhiex biżżejjed fejn taħżen u m’għandhiex emergency supply.  Jiġifieri, jekk illum jidħol shipment b’sulphur content għoli, għax m’hemmx ħażna ta’ fuel ieħor li nistgħu nużaw, ikollna nużaw lilu.  Qed nifhem sew jien?

L-INĠ. PETER GRIMA:  Effettivament iva, u jekk aħna nirrifjutaw kunsinna, u ma jkollniex kwantità suffiċjenti ta’ żejt maħżun f’Malta, ma nkunux nistgħu nkomplu nħaddmu l-impjant.

ONOR. OWEN BONNICI: Imma possibbli m’hemm ebda obbligu min-naħa Ewropea li jkun hemm riżerva ta’ fuel at any given point in time?  Ejjew f’każ li allaħares qatt jinqalgħu ċirkostanzi fejn ma jistgħux jidħlu vapuri f’pajjiżna, aħna m’għandniex proviżjoni ta’ riżerva fejn jidħol il-fuel oil?   Jiena nfurmat, kif qed tgħid ukoll l-Onor. Caruana, li aħna għandna obbligu li jkollna riżerva.

L-INĠ. PETER GRIMA:  Il-pajjiż għandu obbligu li jżomm ċertu ammont ta’ security stocks, u s-security stocks tagħna, parti minnhom jinżammu Malta u parti minnhom jinżammu barra minn Malta permezz ta’ sistema ta’ tickets, jiġifieri jkollok “X” thousand tonnes l-Olanda, u jkollok irċevuta jew kuntratt li qed inżomm il-fuel hemm.  Imma l-fuel ma jkunx tal-Enemalta, imma tas-supplier Olandiż: però, jekk il-pajjiż jiddikjara stat ta’ emerġenza u jgħid ...

ONOR. OWEN BONNICI:  Mhux bilfors stat ta’ emerġenza, imma f’każ li tidħol kunsinna ħażina.

L-INĠ. PETER GRIMA:  Le, s-security stocks huma hemm għall-emergency use, jiġifieri l-pajjiż irid jiddikjara stat ta’ emerġenza biex ikun jista’ jagħmel użu minnhom.  Iż-żejt li hemm fis-security stocks mhuwiex speċifikament ta’ 0.7% sulphur content, imma huwa żejt li għandu sulphur content anke ta’ 3%.    Ir-rationale huwa li, jekk inti wasalt f’sitwazzjoni ta’ emerġenza, li għandek bżonn huwa fuel biex tiġġenera l-elettriku, mhux neċessarjament fuel oil b’sulphur content ta’ 0.7%.

ONOR. OWEN BONNICI:  Jiġifieri, jekk allaħares qatt pajjiżna jiġi f’ċirkostanza fejn ikollu jdur għal dawn is-security stocks, ara kemm irid jgħaddi żmien sakemm jidħol dak il-fuel, għax inti qed tgħidli li hemm dan it-ticket system li inti trid tixtri mingħand is-supplier, tant li l-proprjetà għadha tiegħu.

L-INĠ. PETER GRIMA:  Mhux hekk biss, imma jekk inti tirrifjuta shipment u toħroġ on the spot market biex tipprova ssib żejt biex tixtri, mhux neċessarjament se ssib żejt bi 0.7% sulphur content.

ONOR. OWEN BONNICI:  U kemm ikun il-perijodu ta’ żmien sakemm jiġi Malta?

L-INĠ. PETER GRIMA:  Rigward ix-shipments mill-Olanda, tkun trid tgħabbi l-vapur, jiġifieri hija kwestjoni ta’ loġistika fil-loading port, però kollox jiddependi miċ-ċirkostanzi ta’ dak il-ħin.

ONOR. OWEN BONNICI:   Mela allura nallontanaw ruħna minn dawn iċ-ċirkostanzi daqxsejn straordinarji, li però kienet ta’ interess anke għalina l-kwestjoni tal-ħażna.  Jiġifieri inti qed tgħidli li l-Enemalta qiegħda f’sitwazzjoni li, jekk tiġi kunsinna ħażina, fis-sens li ma tkunx according to spec, ikollha taċċettaha, għax m’għandniex faċilità ta’ ħażna biżżejjed u m’għandniex is-supply maħżun.  Naqblu li hekk qed tgħid?

L-INĠ. PETER GRIMA:  Effettivament iva.  Il-ħażna li għandna hija limitata biex ...

ONOR. OWEN BONNICI:  Għaliex hija limitata, meta kellna, pereżempju, l-Mediterranean Offshore Bunkering Co. Ltd. (MOBC), li kienet tagħmel storage facilities?

L-INĠ. PETER GRIMA:  L-MOBC hija bunker terminal u, meta kienet taħdem, kienet taħdem proprju bħala bunker terminal, mhux bħala source of supply għall-Power Station, imma għal skop ieħor.

ONOR. OWEN BONNICI:  Imma taħżen l-istess fuel. 

L-INĠ. PETER GRIMA:  Mhux eżatt l-istess fuel, għax aħna bħalissa qegħdin nużaw fuel b’sulphur content ta’ 0.7%, u l-bunker fuel ivarja minn 2.7% għal 3.5%, u anke għal 5%.

ONOR. OWEN BONNICI:  Jiġifieri inti qed tgħidli li l-MOBC ma tistax tuża dak il-bunkering facility to store fuel oil b’sulphur content ta’ 0.7%?

L-INĠ. PETER GRIMA:  Preżentament, aħna qegħdin nikru tank wieħed tal-MOBC biex nistorjaw ammont ta’ żejt li huwa għall-bżonnijiet tal-Power Station tal-Marsa.

ONOR. OWEN BONNICI:  Jiġifieri l-MOBC għandha faċilitajiet ta’ storage li jistgħu jintużaw, jew kienu fi żmien jintużaw, qabel qatluha?

L-INĠ. PETER GRIMA:   M’iniex espert fl-MOBC, però għandi l-impressjoni li l-ħażna tagħha hija limitata.  Għandha żewġ tanks ta’ 10,000 tonnes, u għandha numru ta’ tankijiet żgħar.  

ONOR. OWEN BONNICI:  U l-oil tanking facilities l-oħrajn?

L-INĠ. PETER GRIMA: L-Oil Tanking hija intrapriża privata li taħżen ż-żjut għall-klijenti tagħha.  Kien hemm żmien fejn anke Trafigura kienet klijent tagħhom.  Iż-żejt li jinħażen hemmhekk ivarja skond ir-rekwiżiti tal-klijenti tagħhom. Ħafna minnhom huwa żejt li jista’ jitħallat bħala banker fuel, jew inkella żejt li jitħallat biex imbagħad jiġi pprovdut lil klijenti oħrajn.

ONOR. OWEN BONNICI:  Allura inti qed tgħidli li l-Enemalta is at the mercy of the supplier?

L-INĠ. PETER GRIMA:  F’dawn il-każijiet – li huma relattivament rari – fejn ikun hemm provvista taż-żejt li huwa off spec fuq xi materja pjuttost importanti bħas-sulphur, l-Enemalta, fil-maġġor parti, jekk mhux dejjem, se jkollha taċċetta dak ix-shipment, u allura mbagħad ikollha tieħu l-passi għal xi miżuri korrettivi.

ONOR. OWEN BONNICI:   X’inhi l-best practice ta’ korporazzjonijiet bħall-Enemalta fl-Ewropa f’dawn is-sitwazzjonijiet?  Dawn huma problemi li kull Power Station tiltaqa’ magħhom.  Rajtu xi jsir f’postijiet oħra, u x’inhi l-best practice f’dan il-każ?  Il-fatt li we are at the mercy of the supplier hija xi ħaġa frankament inkwetanti.  (Interruzzjonijiet) Allura naqbdu u ma nagħmlux kuntratti mal-ewwel!  (Interruzzjonijiet)  I’m being very very fair in my comments.  

THE CHAIRMAN:  Għada pitgħada jista’ jkun hemm vapur bil-gass, u jekk ikun il-maltemp ma jidħolx.

ONOR. OWEN BONNICI:  X’għandu x’jaqsam il-maltemp!  Jien qed nitkellem fuq specifications.  Jiġifieri aħna qed ngħidu li bħala pajjiż irridu ...?  (Interruzzjonijiet)  Bir-rispett kollu, I am being very fair u lanqas qed inkun politiku.  Mr Chairman, hawnhekk qed nisimgħu xhud wara l-ieħor jgħid li, jekk tidħol kunsinna off spec, we have our back against the wall u rridu naċċettawha, rridu u ma rridux prattikament.  Issa jiena qed nistaqsi best practices fl-Ewropea xi jgħidu.  Jiġifieri Power Stations oħrajn x’jagħmlu f’ċirkostanzi bħal dawn?

L-INĠ. PETER GRIMA:  Best practices Ewropej, anzi d-Directive tas-security stocks tgħid li trid iżżomm 90 days’ storage; però dawk in-90 days mhux bilfors ikunu 90 days ġo pajjiżek, imma jistgħu jkunu anke f’pajjiżi oħrajn.  Irrid ngħid ukoll li hemm tliet kategoriji ta’ żjut:  gasolene, gas oil jew kerosene, u residual oil, u tista’ żżomm żejt ta’ kull tip ta’ kategorija minn dawn.  Jekk inti qed tuża ż-0.7%, m’għandek ebda obbligu li bħala security stock ...  Għax, fl-aħħar mill-aħħar, iż-żejt mhuwiex tiegħek, inti sempliċement qed tħallas talli hemm xi ħadd li qed iżommlok dik il-ħażna.  Issa, jekk inti tinsisti li jkun żejt b’sulphur content ta’ 0.7%, li d-Direttiva tas-security stocks ma jobbligakx li tagħmilha, inti se tħallas ħafna iktar milli jekk ...

ONOR. OWEN BONNICI:  Però, Sur Grima, inti terraqtli fis-security stocks.  Jien fil-bidu għedt li jrid ikollok storage facility ta’ 90 days.

L-INĠ. PETER GRIMA: Dawk in-90 days huma s-security stocks f’każ ta’ emerġenza.

ONOR. OWEN BONNICI:  Hawnhekk fejn m’aħniex qed naqblu.  Jiġifieri inti qed tgħidli li dawk id-90 ġurnata huma security stocks f’każ ta’ emerġenza, u li l-prattika f’Power Stations Ewropej hi li, jekk tiġihom kunsinna bi specifications li mhumiex skont il-kuntratt, jispiċċaw jeħduhom ukoll.  Hekk qed tgħid fil-fatt?

L-INĠ. PETER GRIMA: Jiddependi mill-Power Station u mid-daqs tal-utility.  Ċerti kumpaniji, bħall-Enel fl-Italja, għandhom numru kbir ta’ power stations, u għandhom ammont ta’ ħażna ġewwa l-Italja stess li huwa kbir ħafna u li jista’ jittrasporta ż-żejt minn ħażna ta’ power station għal ħażna ta’ power station oħra.  Fil-każ ta’ pajjiżi żgħar, jew fil-każ ta’ gżejjer li mhumiex pajjiżi imma huma parti minn pajjiż ieħor, ħafna drabi jkunu limitati fl-ispazju u fl-ammont ta’ storage li ekonomikament jistgħu jagħmlu.  U dan huwa l-każ ta’ Malta.  Huwa teoretikament possibbli li wieħed jibni iktar u iktar tankijiet, u li nagħmlu tliet xhur jew sitt xhur storage, però dak l-istorage jiġi at a price.  Hemm ukoll il-fatt li trid tibni tankijiet, u dawn ħadd ma jkun iridhom fil-viċinanzi tiegħu, apparti li tkun trid tħalli tank mimli żejt, li bażikament huwa kapital mejjet.  

ONOR. JUSTYNE CARUANA:  Sur Grima, inti qed tgħidilna li aħna għandna limitazzjonijiet għaliex għandna s-sitwazzjoni tas-security stocks hi kif inhi, u allura we are at the mercy of the supplier.  Qed tgħidilna wkoll li minkejja li l-Enemalta kienet taf li ċerti kunsinni kienu off spec, kellha taċċettahom.  Imma naqblu li skont il-kuntratt ta’ Trafigura kull shipment ta’ żejt kellu jkun ta’ 0.7% sulphur content?

L-INĠ. PETER GRIMA:  Naqblu u diġà għedniha.

ONOR. JUSTYNE CARUANA:  Jiena hawnhekk għandi kopja tal-kuntratt li jgħid li fuq perijodu ta’ kważi sena, kellu jkun hemm eight shipments kollha b’sulphur content ta’ 0.7%.  

L-INĠ. PETER GRIMA:  Iva, il-kuntratt kien għal żejt b’sulphur content ta’ 0.7%, u kull shipment kellu jkun hekk.

ONOR. JUSTYNE CARUANA:  Issa hawnhekk irriżulta li kien hawn iktar minn kunsinna waħda off spec, u inti qed tgħidilna li l-Enemalta kellha taċċetta għax speċi kienet daharha mal-ħajt minħabba s-security stocks.

L-INĠ. PETER GRIMA:  Mhux minħabba s-security stocks.  L-Enemalta ma kellhiex ħażna suffiċjenti biex tkun tista’ tirrifjuta shipment u tkompli taħdem.  

ONOR. JUSTYNE CARUANA:  Allura tista’ tispjegali kif l-Enemalta qalet lill-Awditur Ġenerali li kien hemm biss okkażjoni waħda fejn kellha taċċetta kunsinna li kienet off spec fis-sulphur content, meta fil-fatt kien hemm erba’ kunsinni?

L-INĠ. PETER GRIMA:  Jiddispjaċini imma ma nistax nikkummenta dwar dan, għax mhux jien tajt dik l-informazzjoni lill-Awditur.

ONOR. JUSTYNE CARUANA:  Inti għandek ir-rapport tal-Awditur Ġenerali?  

L-INĠ. PETER GRIMA:  Iva.

ONOR. JUSTYNE CARUANA:  Mela, jekk jogħġbok, mur fuq paġna 106, paragrafu 2.4.11, fejn qed jingħad hekk: 

“One particular instance where a decision was taken, but not formally documented, related to a case (CS4A) where due to low stock levels, Enemalta had to accept a delivery consisting of lower quality fuel oil (1 per cent sulphur instead of 0.7 per cent).  In this respect, Enemalta stated that the primary function of generation was to produce electricity at the least possible cost, while ensuring consistency with legal obligations.  The Corporation further claimed that if fuel stock levels were low, fuel outside of established specification would be used, if that was all that was available.” 

Issa l-Enemalta lill-NAO irrappurtatlu każ wieħed, filwaqt li hawnhekk lilna rriżultana li kien hemm iktar minn każ wieħed.  X’tgħidilna għal dan?

L-INĠ. PETER GRIMA:  Jiena qed nassumi li dak il-każ qed jirreferi speċifikament għal dak ix-shipment ta’ Novembru 2010 li ġie awtorizzat mis-CEO, u kien bagħat ukoll ittra lil Trafigura.  

ONOR. JUSTYNE CARUANA:  U ngħid sew li, apparti dan il-każ, kien hemm oħrajn?  

L-INĠ. PETER GRIMA:  Il-każijiet l-oħrajn kienu fuq il-kuntratt sussegwenti.

ONOR. JUSTYNE CARUANA: Imma xorta mingħand l-istess supplier, xorta kienu off spec u xorta ġew aċċettati.

L-INĠ. PETER GRIMA:  Il-kuntratt kien ta’ Trafigura, jiġifieri tal-istess supplier, però kien  kuntratt differenti.  Malli l-ewwel shipment kien off spec, the matter was raised, imma l-problema dak iż-żmien kienet – u dan huwa inkontestibbli – li kien hemm sitwazzjoni fid-dinja fejn kien hemm low supply ta’ żejt b’sulphur content baxx.

ONOR. JUSTYNE CARUANA:  Però, nerġa’ ngħidlek li l-kuntratt sar qabel ma kien hemm l-avvenimenti kollha fid-dinja.  

L-INĠ. PETER GRIMA:  Meta sar il-kuntratt, ħadd ma bassar li kien se jkun hemm dawk ix-shortages.

ONOR. JUSTYNE CARUANA: U qabel ma kien hemm ix-shortages, xorta Trafigura bagħtet kunsinni off spec, u inti wkoll qbilt miegħi dwar dan.

L-INĠ. PETER GRIMA:  Għandek raġun.  Kif spjegajt aktar qabel, dak ix-shipment kien ġie fl-aħħar ta’ Novembru 2010, u kien ġie awtorizzat mis-CEO ta’ dak iż-żmien, li wkoll kkomunika formalment ma’ Trafigura.  

ONOR. JUSTYNE CARUANA:  Li kien Karl Camilleri.

L-INĠ. PETER GRIMA:  Iva.

ONOR. JUSTYNE CARAUNA:  Ħalli nerġa’ nirreferik għall-paragrafu 2.4.11.  Jiġifieri, meta l-Enemalta qalet lill-NAO li it was just one instance, ma kienx veru, għax fil-fatt kien hemm aktar.

L-INĠ. PETER GRIMA:  Ma nafx jekk l-Enemalta qalitx lill-NAO li kien hemm one instance, jew jekk dan il-paragrafu huwiex kumment min-naħa tal-Awditur li qed jgħid li kien hemm one particular instance.

ONOR. JUSTYNE CARUANA:  Issa nistaqsu lill-uffiċjali tal-NAO jispjegawlna.  Jiġifieri qed naqblu li repeatedly  kien hemm breach of contract.

L-INĠ. PETER GRIMA:   Kien hemm dawk l-erba’ okkażjonijet matul ...

THE CHAIRMAN:  Imma meta tgħid il-kelma “repeatedly”, kemm out of kemm?  Għax jekk kien hemm disgħa minn għaxra mod, u jekk kien hemm erbgħa minn 30 mod ieħor.  Qed nistaqsi dan biex inkunu leali max-xhud.

ONOR. JUSTYNE CARUANA:  Ippermettili.  Apparti li kien hemm breach of contract rigward is-sulphur content, kien hemm fornituri oħrajn li kienu off spec f’affarijiet oħra bħad-density, sodium u carbon.  Pereżempju, f’email mibgħuta minnek, Sur Grima, datata 11 ta’ Mejju 2011, bis-suġġett ta’ “Baltic Merchants’ unacceptable Conradson carbon residue levels”.  Jiġifieri, mhux just the sulphur content kien off spec, imma kien hemm affarijiet oħra li kienu off spec.

L-INĠ. PETER GRIMA:  It-tliet parameters li semmejt, jiġifieri d-density, il-carbon residue u s-sodium huma affarijiet li, għall-fini tal-operazzjoni tal-impjant, ma jagħmilx id-differenza.  

ONOR. JUSTYNE CARUANA:  Jiġifieri s-sodium lanqas?!

L-INĠ. PETER GRIMA: Le.

ONOR. JUSTYNE CARUANA:  Jiġifieri s-sodium ma jaffettwax l-operat tal-impjant?  Min kien hawn qablek qalulna li s-sodium jaffettwa l-operat tal-impjant.

L-INĠ. PETER GRIMA:  Mela allura ġejt miżinformata, jew kien hemm xi misunderstanding.  Jien naħseb li int qed tirreferi għal dak il-fenomenu li huwa msemmi bħala hot corrosion, fejn fil-boilers, jekk ikun hemm sodium flimkien mas-sulphur, u l-vanadium flimkien mal-ossiġinu li hemm fl-arja, is-sodium jifforma dak li jgħidulu sodium bisulphate, il-vanadium jifforma vanadium oxide, in partikolari vanadium pentoxide, u meta l-vanadium pentoxide u s-sodium  bisulphate ikunu f’forma likwida, jiġifieri jkunu above their melting temperature, dawn huma aggressivi, jiġifieri jikkawżaw corrosion tal-metall tal-boiler, però ...

ONOR. JUSTYNE CARUANA:  Ħu paċenzja, għax jiena m’iniex teknika, u qed nagħmel sforz kbir biex nifhem.

L-INĠ. PETER GRIMA:  Napprezza li qed tagħmel sforz kbir, però jekk tippermettili nispjega, għaliex hot corrosion fil-każ tal-boilers fl-Enemalta ma tapplikax.  Biex isir il-hot corrosion, is-sodium bisulphate li għandu properties li jgħidulhom flux properties, jiġifieri jneħħi l-lega protettiva ta’ oxide minn fuq il-ħadid.  Il-vanadium pentoxide huwa korrużiv, u allura meta l-ħadid ikun mikxuf, il-vanadium pentoxide jattakka l-ħadid, però irid ikun in liquid state, jiġifieri t-temperatura trid tkun above the melting temperature li huwa ‘l fuq minn 600 degrees Celsius.  It-temperatura li hemm fil-furnace fejn hemm il-kombustjoni tal-fuel hija iktar minn 600 degrees, u allura hemmhekk is-sodium bisulphate u l-vanadium pentoxide huma f’forma likwida.  Meta dawn jaqgħu fuq il-metall, it-temperatura tal-metall huwa inqas minn 600 degrees Celsius, huwa tipikament massimu madwar 540 degrees Celsius, allura hemmhekk is-sodium bisulphate u l-vanadium pentoxide, li kienu f’forma likwida għax above the melting point, jissolidifika.  Meta jissolidifika, ma jkunux għadhom korrużivi.  Apparti minn hekk, aħna bħala Enemalta – u mhux fl-Enemalta biss, imma fejn huwa best pratice fl-operazzjoni tal-fuel oil fired boilers – ninjettaw kimika jisimha magnesium oxide.  Il-magnesium  joqgħod fil-furnace, aħna ninjettaw intermittently dan il-magnesium oxide maż-żejt in proportion mas-sodium u mal-vanadium, u meta s-sodium bisulphate u l-vanadium pentoxide jkunu esposti għall-magnesium, dawn jirreaġixxu mal-magnesium biex jiffurmaw dawk li jgħidulhom complex molecules, li huma molecules li għandhom vanadium, magnesium u sodium flimkien.  Il-melting point ta’ dawn il-complex molecules ta’ magnesium huwa għoli ħafna, fil-fatt, iktar mit-temperatura li hemm fil-furnace, u allura s-sodium bisulphate u l-vanadium pentoxide m’għadhomx f’forma likwida imma huma f’forma ta’ trab.  Dawk it-trabijiet, meta jaslu fuq il-metall, jeħlu fuq il-metall, però ma jeħlux b’mod bħallikieku kienu likwidu li mbagħad issolidifika, imma jeħlu bħala trabijiet, u dawk it-trabijiet aħna ntajruhom minn fuq it-tubi permezz tas-soot-blowing.

ONOR. JUSTYNE CARUANA:  Dak it-trab fejn jispiċċa mbagħad?

L-INĠ. PETER GRIMA:  Dawn it-trabijiet fil-boilers tal-Marsa jispiċċaw fil-precipitators, u fil-boilers ta’ Delimara jispiċċaw fl-exhaust.

ONOR. JUSTYNE CARUANA: U l-ispec tas-sodium kemm hu?

L-INĠ. PETER GRIMA: L-ispec tas-sodium huwa 40, għalkemm ġieli kien hemm shipments li kienu iktar minn 40, u l-ispec tal-vanadium huwa 100 u l-kunsinni kellhom vanadium content well below 100.  

ONOR. JUSTYNE CARUANA:   Imma kien hemm shipments li kellhom sodium content akbar milli kien mitlub?

L-INĠ. PETER GRIMA:  Iva, però jekk inti għandek shipment li għandu sodium content inqas minn 40, u għandek shipment li għandu sodium content aktar minn 40, ipattu għal xulxin.  Il-fatt li l-vanadium huwa ħafna inqas minn 100, skont l-ispecs, u s-sodium huwa ftit iktar minn 40, ukoll jpattu għal xulxin għax, biex tikkumpensa għall-effett tal-vanadium u l-effett tas-sodium, nużaw l-istess materja fl-istess proporzjonijiet.  

ONOR. JUSTYNE CARUANA:  Però, still hemm requisite for a ...
L-INĠ. PETER GRIMA:  Iva, għandek mitt raġun.   Il-kuntratt jgħid ċar li jrid ikun hemm compliance. Ikun hemm ċerti affarijiet li teknikament mhumiex daqshekk kruċjali – dawn insejħulhom minor non-compliances – u hemm affarijiet oħra li huma kruċjali bħall-kontenut tas-sulphur – li nsejħulhom major non-compliances – u  naġixxu fuqhom it-tnejn b’mod differenti.

ONOR. LUCIANO BUSUTTIL:   Aktar kmieni semmejt xi ħaġa li tmur fl-exhaust.  X’inhi eżatt?

L-INĠ. PETER GRIMA:  It-trabijiet li jkun hemm fil-boiler imur fl-exhaust.  

ONOR. LUCIANO BUSUTTIL:  Jiġifieri fiċ-ċumnija?

L-INĠ. PETER GRIMA:  Iva.  

ONOR. JUSTYNE CARUANA:  Ikunu trabijiet, particles.

ONOR. LUCIANO BUSUTTIL:   Ikun trab iswed dan?

L-INĠ. PETER GRIMA:  Mhux neċessarjament trab iswed, imma trabijiet li joħorġu  miċ-ċumnija.

ONOR. JUSTYNE CARUANA:  Dawk il-particles li huma kaġun tal-asthma u ta’ mard tal-pulmun ieħor?

L-INĠ. PETER GRIMA:  Però, nerġa’ ngħid li r-requirements tal-Large Combustion Plant Directive jissettjaw il-limiti tad-dust emissions, u l-boilers tal-Enemalta kollha jikkonformaw ma’ dawk il-limiti.  

ONOR. JUSTYNE CARUANA:  Hawnhekk hawn email oħra li tittratta dwar il-Conradson  carbon residue levels.

L-INĠ. PETER GRIMA: Il-Conradson carbon huwa a calculated variable. Bażikament huwa oġġett li jagħtik indikazzjoni ta’ kemm għandek bżonn arja biex isir il-combustion tal-fuel.  Il-boilers huma disinjati li jaħdmu bil-Conradson carbon bejn 12% u 15%: kien hemm żmien li konna nispeċifikaw 15%, u kien hemm żmien li konna nispeċifikaw 12%.  Meta jkun hemm non-compliance, huwa relattivament non-compliance minuri, għaliex kulma tfisser huwa li l-boiler operator, meta jkun qed juża dik il-fuel, awtomatikament jiftaħ kemm kemm id-dampers tal-arja biex tidħol iktar arja fil-combustion chamber.  Dan ma jagħmel effett la lill-ambjent u lanqas lill-boiler.  

ONOR. JUSTYNE CARUANA:  Pereżempju, meta hawnhekk qed tgħid “unacceptable Conradson carbon residue levels”...?

L-INĠ. PETER GRIMA:  U in principle nerġa’ ngħid li naqbel miegħek mija fil-mija li l-kuntratt hu li hu, u kull exceedance teknikament mil-lat kuntrattwali hija xi ħaġa li m’għandhiex tkun aċċettata.

ONOR. JUSTYNE CARUANA:   Issa wasalna għall-punt fejn ġiet stipulata l-multa ta’ $250,000.  

ONOR. OWEN BONNICI:  Onor. Caruana, bil-permess tiegħek, qabel ngħaddu għal dik, xtaqt nagħmel l-aħħar domanda fuq l-ispecifications.  Forsi antiċipajtek, Onor. Caruana?

ONOR. JUSTYNE CARUANA: Iva.

ONOR. OWEN BONNICI:   Mela kompli, Onorevoli.

ONOR. JUSTYNE CARUANA:  Wara li ġiet iffissata l-multa ta’ $250,000, kien hemm kunsinni off spec oħra, u se ngħidlek x’inhuma.  Kien hemm il-Baltic Adonia, fejn kien hemm is-sodium and density li kienu off spec, il-Paradise Bay kien hemm is-sodium and density off spec, u l-Isveva kien hemm carbon Conradson off spec.  Taf bihom dawn?

L-INĠ. PETER GRIMA: Iva, għandek raġun.  Kif diġà spjegajt, is-sodium, il-Conradson carbon u d-density huma meqjusin bħala minor non-compliances.  Dak iż-żmien, u anke llum, il-punt kruċjali għalina huwa l-kontenut tas-sulphur, peress li din għandha impatt dirett fuq l-emissjonijiet.

ONOR. OWEN BONNICI:  Imma d-density tħalli impatt fuq l-effiċjenza u l-particles li jmorru fl-arja.

L-INĠ. PETER GRIMA:  Not exactly.  Il-fatt li għandek density iktar minn 0.9% tfisser li ...  Aħna ġeneralment nispeċifikaw density inqas minn 1% biex id-de-watering tal-fuel isir iktar faċli u iktar malajr; però xorta waħda l-fuel jiġi de-watered peress li l-ilma u ż-żejt se jisseparaw in any case.  Il-fatt li inti għandek density ...

ONOR. OWEN BONNICI:  L-ilma u ż-żejt jisseparaw?

L-INĠ. PETER GRIMA:  It-tankijiet ikunu msaħħnin, u iktar u iktar jissepara l-ilma miż-żejt.  Meta aħna jkollna kunsinna ta’ żejt li jkollu density kemm kemm iktar għoli mill-ispecification, as such ma jagħmlilniex differenza.  Pjuttost ifisser li f’dan l-istess tank, li huwa oġġett imkejjel bħala volum, jista’ joqgħod iktar żejt jew enerġija, jiġifieri d-densità tal-enerġija jiżdied.  Aħna nħallsu għaż-żejt permezz tal-piż tiegħu, u allura l-fatt li ż-żejt għandu iktar density, jfisser li nħallsu l-istess ammont, però jokkupa inqas spazju.  Attwalment id-differenza hija negliġibbli.

ONOR. JUSTYNE CARUANA:  Ħu paċenzja u fehemni ftit din.  Jiġifieri kien hemm repeatedly kunsinni off spec, Trafigura ġew immultati $250,000, però dawn ma tgħallmux għax kien hemm kunsinni off spec mhux ta’ sulphur imma ta’ specifications oħra.  Allura, in vista anke tal-pariri li bdejt tagħti int – li għandna l-emails hawnhekk – fejn għedt li “it is unacceptable”, li “there is a breach of contract”,  Trafigura xorta ppersistew bil-konsinni off spec, fl-opinjoni tiegħek, dawn ma kellhomx jiġu mmultati bl-$400,000 li kien hemm stipulat?

L-INĠ. PETER GRIMA:  L-agreement li kien hemm ma’ Trafigura, u li, jekk m’iniex sejjer żball, hemm kopja tiegħu f’dan id-dossier li pprovdilkom Antoine D’Ambrogio, jistipula li l-off spec kien fil-kontenut tas-sulphur, u ġew immultati.  Kien hemm ukoll żewġ rekwiżiti, waħda li, jekk kien se jkun jerġa’ off spec fuq is-sulphur content, kienu se jeħlu multa ta’ $400,000, u li kellhom l-obbligu li fl-aħħar tal-kuntratt l-average value tas-sulphur ried ikun 0.7% jew inqas.

ONOR. JUSTYNE CARUANA:  Ma naqbilx.  Hawnhekk qed jingħad li:

“Trafigura and Enemalta are bound by an Agreement dated 17th January 2011, whereby Trafigura is inter alia committed to provide Enemalta with Fuel Oil with a maximum sulphur content of 0.7%, and subject to other specifications listed in Attachment A to the Agreement.”  

Jiġifieri 0.7% sulphur and two other specifications.

L-INĠ. PETER GRIMA:  Tista’ tippermettili nfittixha, jekk jogħġbok?

ONOR. JUSTYNE CARUANA:   Mela le.

L-INĠ. PETER GRIMA:  L-agreement ta’ Trafigura huwa msemmi fl-aħħar paragrafu tal-ewwel faċċata, fejn jingħad: “Now therefore, the Parties agree as follows ...” – nitlobkom tiżkużawni għax m’iniex avukat, u allura qed naqra biss dak li hemm miktub – 

“1. Trafigura hereby commits itself to pay Enemalta the sum of $250,000 in full and final settlement of any damages incurred by Enemalta in connection with the previously supplied off spec material. 
2. Trafigura hereby irrevocably submits itself: 
i. that each and every consignment of Fuel Oil delivered by Trafigura to Enemalta from the 21st September 2011 till the end of the agreement, will not in any way or manner exceed 0.7% sulphur content; and 
ii. to bring the average sulphur level over the contractual deliveries of Fuel Oil inclusive of the off spec deliveries, down to a maximum of 0.7%.”

ONOR. JUSTYNE CARUANA:  Allura dan ifisser li l-ispecifications l-oħra were done away with? Jien hawnhekk sibt l-attachment A, li kien hemm riferenza dwaru aktar kmieni, fejn  jissemmew id-densities tal-fair content, flash point, pour point, ash content, water by distillation, sediments by extraction, redwood, asphaltine, sage FT, vanadium, aluminium and silicone, sodium, nitrogen, carbon content u net heating value. Jiġifieri dawk were done away with?  

L-INĠ. PETER GRIMA:  They were not done away with, imma l-focus ta’ dan l-agreement, li nerġa’ ngħid ma sarx minni, kien speċifikament fuq il-compliance mal-ispecification tas-sulphur.

ONOR. JUSTYNE CARUANA:  Inti għedtilna li ma kellek x’taqsam xejn ma’ dan l-agreement u mal-multa, però inti familjari mal-mod ta’ kif dan it-tip ta’ sitwazzjonijiet jiġu quantified?   Inti xogħlok huwa l-petroleum, jiġifieri bħala prezzijiet ...

L-INĠ. PETER GRIMA:  Xogħli la huwa petroleum u lanqas prezzijiet, imma l-generation tal-elettriku.

ONOR. JUSTYNE CARUANA:  Però, you are versant mal-prezzijiet?

L-INĠ. PETER GRIMA:  Inkun naf x’inhuma l-prezzijiet tal-fuel minn żmien għall-ieħor.

ONOR. JUSTYNE CARUANA:   Meta tara l-kunsinni li saru off spec – mill-kuntratt jirriżultaw l-ammonti – taraha oġġettiva l-figura ta’ $250,000?

L-INĠ. PETER GRIMA:  Kif għedt fil-bidu, jien ma kellix x’naqsam la mal-komputazzjoni tal-penali, u lanqas mal-agreement; però, safejn naf jien, dan l-ammont ta’ $250,000 kien forma ta’ penali, mhux forma ta’ liquidated damages jew danni reali.  Kieku l-Enemalta riedet tagħmel claim għal danni reali, kien ikollha tipprova tikkwantifika dawk id-danni, u safejn naf jien dan ma sarx.  Kif diġà spjegajt, għall-bażi tal-fatt li l-average sulphur content over the contract kien 0.7%, u allura in compliance mad-Direttivi jew mal-liġijiet rispettivi, kien se jkun diffiċli ħafna biex l-Enemalta ġġib evidenza li kien hemm danni reali.  

ONOR. JUSTYNE CARUANA: Però hawnhekk jingħad li:

“Trafigura hereby commits itself to pay Enemalta the sum of $250,000 in full and final settlement of any damages incurred  by Enemalta in connection with the previosly supplied off spec material.”    

Għalkemm int ġejt indikat bħala l-persuna li tista’ tagħtina risposta għad-domanda li ilna ġimgħat nistaqsu, inti ma tistax tgħidilna kif wasaltu għaliha; però ...

L-INĠ. PETER GRIMA:  Li nista’ ngħidlek hu li dan l-agreement ma kellix x’naqsam miegħu jien.  Jekk għandkom domandi dwar dan l-agreement, l-aħjar persuna li tista’ tistaqsi huwa s-CEO ta’ dak iż-żmien, li fil-fatt kien iffirmah.

ONOR. JUSTYNE CARUANA:  Dik issa nistaqsiha lilu; imma int, mill-esperjenza tiegħek – u naf li għandek esperjenza vasta, għax anke naf fejn kont taħdem qabel – il-$250,000, considering d-damages li nkorriet l-Enemalta, kienu biżżejjed?

L-INĠ. PETER GRIMA:  Nerġa’ ngħid li, fil-fehma tiegħi, il-$250,000 kienu fin-natura ta’ penali mhux ta’ danni.

ONOR. JUSTYNE CARUANA: Però l-fatt li Trafigura bdew ifornu lill-Enemalta fuel off spec, u l-Enemalta ħallset ta’ fuel within spec, inti tara l-figura ta’ $250,000 bħala waħda realistika?

L-INĠ. PETER GRIMA:  Nerġa’ ngħid li jien ma kellix x’naqsam mal-komputazzjoni u allura ma nistax nikkummenta fuq il-bażi għalxiex ġiet komputata hekk.

ONOR. JUSTYNE CARUANA:  Inti m’intix xi ħadd li qbadnik fit-triq, imma int min int u tagħmel x’tagħmel.  Il-figura ta’ $250,000 hija waħda realistika jew le?  M’aħniex qed nixtru ċ-ċiċri, qed nixtru ż-żejt li taħdem fih int.  Meta tara dan kollu – u mill-emails li rajna, int kont involut sew fl-istorja, għalkemm veru ma kontx involut fil-computation u m’iniex qed nipprova noħroġ xi ħaġa mingħandek li int ma tafx – u abbażi tal-esperjenza tiegħek, $250,000 taħseb li hija figura li hija serja?

L-INĠ. PETER GRIMA:  Nerġa’ ngħid li peress li ma kellix x’naqsam xejn mal-komputazzjoni, m’għandix idea tal-bażi fuqxiex ġiet stabbilita dik il-multa.

ONOR. JUSTYNE CARUANA:  Imma esperjenza għandek!  Kieku kellek tixtri żejt b’sulphur content less than 0.7% u żejt b’1% sulphur content in the same period, xi tkun id-differenza?

L-INĠ. PETER GRIMA:  F’dak il-perijodu – dejjem qed nitkellem mill-memorja – il-premium, jiġifieri d-differenza, kien ta’ €30 per metric tonne.

ONOR. JUSTYNE CARUANA:  Jiġifieri kemm jiġi t-total tax-shipments?  B’kollox kien hemm 240,000 metric tonnes.

L-INĠ. PETER GRIMA:  Ma naħsibx li kien hemm 240,000 metric tonnes li kienu out of spec.

ONOR. JUSTYNE CARUANA:  Hekk hawn hawnhekk!

L-INĠ. PETER GRIMA: Jekk kien hemm erba’ shipments, u x-shipments huma tipikament 20,000 jew 30,000 metric tonnes each ...  Tipikament, ix-shipments ikunu, jew dak iż-żmien kienu, ta’ 30,000 tunnellata l-waħda, maqsuma bejn Marsa u Delimara.

ONOR. OWEN BONNICI:  U d-differenza kienet ta’ €30 kull metric tonne?

L-INĠ. PETER GRIMA:  Jekk m’iniex sejjer żball, dak iż-żmien il-premium kien ta’ madwar €30 per metric tonne, però I stand to be corrected.  

ONOR. JUSTYNE CARUANA:  Jiġifieri qed nitkellmu fuq miljuni u mhux fuq eluf.

ONOR. OWEN BONNICI:  Jien ħdimt 30,000 x €30 u ġibthom €900,000.  U minn dawn ix-shipments kien hemm erbgħa.

L-INĠ. PETER GRIMA:  Però nerġa’ nfakkarkom li kien hemm kunsinni li kienu b’sulphur content above 0.7% li kienu qegħdin ipattu, mil-lat finanzjarju, għax-shipments li kienu b’sulphur content taħt il-0.7%.

ONOR. JUSTYNE CARUANA:  Imma dawk ġew wara.  

ONOR. BEPPE FENECH ADAMI:  Jiġifieri, Sur Grima, inti qed tgħid li, mill-aspett finanzjarju, d-differenza ġiet zero?

L-INĠ. PETER GRIMA:  Effettivament in-net damage ġie zero.

ONOR. JUSTYNE CARUANA:  Però l-punt li qed nagħmel jien mhux dak.  Il-punt li qed nagħmel jien huwa li, sakemm ġiet ikkalkulata l-multa ta’ $250,000, dawk kienu off spec.

L-INĠ. PETER GRIMA:  Kif nifhimha jien, il-multa mhijiex speċifikament marbuta mad-dannu li seta’ kien hemm, imma huwa strument punittiv.  

ONOR. JUSTYNE CARUANA:  Imma l-miżura punittiva, kif qed tgħid int, trid tkun proporzjonata għall-azzjoni li tkun għamilt.  Issa l-azzjoni li saret hija li kien hemm erba’ shipments, wieħed wara l-ieħor, li kienu off spec, u li aħna ħallasna għalihom flus tajbin u ħadna prodott ħażin.

L-INĠ. PETER GRIMA:  Parti mill-ftehim kien li se jħallsu multa ta’ $250,000, u jorbtu lilhom infushom li l-kunsinni minn Settembru ‘l quddiem ikunu compliant ma’ 0.7%.  

ONOR. JUSTYNE CARUANA:  Ma kellhomx għalfejn, għax kienu diġà obbligaw irwieħhom fil-kuntratt.

L-INĠ. PETER GRIMA:  Għandek raġun.  Rabtu ruħhom ukoll li l-medja tas-sulphur content over the contract period kien se jkun 0.7% jew inqas.

ONOR. BEPPE FENECH ADAMI: U allura, to level out, kien hemm kunsinni fejn is-sulphur content kien ogħla minn 0.7%.

ONOR. JUSTYNE CARUANA:  Imma aħna konna diġà ħallasna għalih throughout.  Tinsiex li aħna, meta Trafigura tefgħu t-tender u rebħu l-kuntratt, għamlu dan bil-kundizzjoni u b’obbligazzjoni kuntrattwali ta’ 0.7% per shipment.  Imbagħad kien hemm erba’ shipments off spec.  Imbagħad obbligaw ruħhom li x-shipments sussegwenti jkunu b’0.7% sulphur content or less.  Però huma kienu diġà obbligaw irwieħhom b’kuntratt minn qabel.

ONOR. BEPPE FENECH ADAMI:  Imma meta qed nitkellmu in real damages, jiġifieri kemm tilfet flus l-Enemalta, is-Sinjur qed jgħid li zero.  Jiġifieri bottom line ...  (Interruzzjonijiet)  Dan x’qed jgħid hu.

ONOR. JUSTYNE CARUANA: Imma m’għandux raġun, għax jekk kien hemm tmien shipments, Trafigura kienu obbligaw ruħhom li t-tmien shipments ikunu b’dak is-sulphur content.  Trafigura obbligaw ruħhom darbtejn għax, strictly speaking, kienu diġà obbligati bl-ewwel kuntratt.  (Interruzzjonijiet)  B’sulphur content below 0.7% ikun prezz ogħla, imma aħna konna ħallasna għalih in the first place.  

L-INĠ. PETER GRIMA:   It-tieni parti ta’ dak l-agreement, fejn qed jgħid li Trafigura “irrevocably commits itself that each and every consignment shall be ...”, dwar dik għandek raġun li kuntrattwalment hemmhekk kien diġà.  Però qed jgħid ukoll “to bring the average sulphur level over contractual deliveries of fuel oil, inclusive of the off spec deliveries, down to a maximum 0.7%.”  Jiġifieri hemmhekk rabtu ruħhom li se jissupplixxu żejt li għandu kontenut ta’ sulphur inqas minn 0.7%, bil-mod u manjiera li t-total over the whole year, kien se jkun ta’ average ta’ 0.7%.  U aħna ma ħallasniex iktar għaż-żejt li kellu sulphur content lower than 0.7%.
ONOR. JUSTYNE CARUANA: Jiġifieri qed tgħid li qlajna $250,000?!

L-INĠ. PETER GRIMA:  Il-$250,000 kienu forma ta’ penali, ma kenux danni.

ONOR. OWEN BONNICI:  Kemm niżlu allura?  0.3%?  0.4%?

L-INĠ. PETER GRIMA:  Jekk m’iniex sejjer żball, kien hemm shipment b’sulphur content ta’ 0.46%, xi ieħor b’0.54%, però m’għandix id-dettalji hawnhekk.

ONOR. JUSTYNE CARUANA:  Ara wara mbagħad sabuh iż-żejt b’dak is-sulphur content, allura kien għad hemm is-sitwazzjoni tal-Libja, it-tsunami u x’naf jien!

L-INĠ. PETER GRIMA: Il-market għandu t-tendenza li jirregola lilu nnifsu għad-domandi u għaċ-changes li jkun hemm fis-supply and demand.  Jiġifieri, l-fatt li kien hemm il-kwestjoni tas-tsunami u l-fatt li kien hemm ir-revoluzzjoni Libjana, kienet tranżitorja; għadda ftit taż-żmien u l-market sab sorsi oħrajn.  

ONOR. JUSTYNE CARUANA:  Meta kien?

L-INĠ. PETER GRIMA:  Nassumi li, peress li bdejna nirċievu żjut bi b’0.7% sulphur content konsistentement minn Settembru ‘l quddiem, allura minn Settembru.

ONOR. JUSTYNE CARUANA:  Jew inkella d-deterrent kienet il-multa?

L-INĠ. PETER GRIMA:  Jista’ jkun li l-multa serviet bħala deterrent, u dik hija waħda mill-iskopijiet għalfejn tagħmel multa.

ONOR. JUSTYNE CARUANA:  Jekk at that point bdew jissupplixxu skont il-kuntratt, taraha raġuni valida għaliex qabel ma kenux?

L-INĠ. PETER GRIMA: Jien ma nistax ngħid jekk kenitx raġuni valida jew le mill-punto di vista ta’ Trafigura; li nista’ ngħid hu li s-sitwazzjonjiet internazzjonali li huma qalu li qed jaffettwaw il-provvista ta’ low sulphur fuel oil għalihom, kienu fil-fatt ċirkostanzi fattwali.
ONOR. JUSTYNE CARUANA: Però hawnhekk għandna email ta’ Mark Russell fejn fiha qed jingħad li, at the same time li lilna kienu qed jissupplixxuna żejt off spec, lill-Ġappun kienu qed jagħtuh żejt b’sulphur content ta’ 0.3%.

L-INĠ. PETER GRIMA:  M’għandix idea ta’ dik l-email.

ONOR. JUSTYNE CARUANA:  Din hija email datata 3 ta’ Ottubru 2011.

L-INĠ. PETER GRIMA:   Mhux email, ittra.

ONOR. JUSTYNE CARUANA:  Yes correct, ittra miktuba fuq letterhead ta’ Trafigura.

L-INĠ. PETER GRIMA:  Naħseb li qed tirreferi għat-tielet paragrafu ta’ dik l-ittra fejn qed jingħad hekk:

“The events in Japan led to a global pull of a very low sulphur fuel oil.   Japan looks for 0.3% which, although is much lower than the Enemalta spec, it meant that any sub 0.7% sulphurs were drawn into that blending pool and pulled East.  Through this period, we were able to deliver on-spec fuel to Enemalta.”  

Hawnhekk qed jgħidu li l-Ġappun mhux qed jitlob żejt b’sulphur content ta’ 1% jew 0.7%, imma ta’ 0.3%.  Dik jien semmejtha fil-bidu.  Il-pajjiżi tal-Lvant, bħall-Ġappun u l-Korea t’Isfel, huma magħrufin li jużaw 0.3% sulphur fuel oil.

THE CHAIRMAN:  Għall-fini ta’ preċiżjoni minħabba t-transcript, meta kont qed isemmi l-premium, inti kont qed issemmi n-numru 13 jew 30?

L-INĠ. PETER GRIMA:  30, però qed ngħidha mill-memorja, jiġifieri nista’ nkun żbaljat.

ONOR. OWEN BONNICI:  Għandi xi dokumenti relatati mal-analiżi tal-emissions, liema dokumenti waslu fl-inkartament tas-Sur D’Ambrogio.  Tista’ tfehemna ftit x’inhuma, jekk jogħġbok?  Hawnhekk hawn indikat fuqhom: “Monthly statistical analysis of continuous monitoring, data for particulates TSP, operator Enemalta Corporation Limited, location Delimara”, u hawn id-data.  

L-INĠ. PETER GRIMA:  Dan bażikament huwa report tal-48-hourly average readings, liema reports jiġu sottomessi lill-awtorità kompetenti, li hija l-MEPA, bħala evidenza li qegħdin nikkonformaw mal-Large Combustion Plant Directive, li timponi emission limit value ta’ 50mg/cubic metre, u li 97% of all 48-hourly values must not exceed 55mg/cubic metre.  Issa, kif tistgħu taraw mid-dokument li għandkom quddiemkom, l-iktar waħda għolja kienet ta’ 45.4%, kien hemm tliet occurrences ta’ 41%, u l-kumplament kienu kollha taħt il-40%.

ONOR. OWEN BONNICI:  Jiena hawnhekk għandi indikat ...  Nittama li qed naraw l-istess dokument.  Fil-fatt, se ngħaddihulek biex inkunu ċerti li qed naraw l-istess wieħed. 

L-INĠ. PETER GRIMA:  Iva, fil-fatt qed naraw l-istess dokument.

ONOR. OWEN BONNICI:  Issa, jiena hawnhekk għandi indikat li kien hemm żewġ drabi fejn l-emission limit value ta’ 50% inqabeż;  wieħed qiegħed 53%, u l-ieħor qiegħed 62%. 

L-INĠ. PETER GRIMA:  Inti għandek l-emission limit value li huwa 50%, il-48-hourly average huwa 97%, li minnhom 55% ma jistgħux jeċċedu – u allura 3% minnhom jistgħu jeċċedu l-55%.  Jiġifieri, hemmhekk għandek reading wieħed, li huwa 62%, li qed jeċċedi l-55%.  

ONOR. OWEN BONNICI:   Jiġifieri dan huwa tajjeb.  Fejn jittieħdu dawn ir-readings fiżikament?

L-INĠ. PETER GRIMA: L-istrumenti huma stallati fuq iċ-ċumnija, jew inkella taħtha, fejn ikun hemm sistema li tiġbed il-gases għall-measuring instruments; imbagħad ir-riżultat tal-miżura tintbagħat għal computer, liema computer jagħmel dan it-tip ta’ reporting.

ONOR. OWEN BONNICI:   Issa hawnhekk għandi dokument ieħor datat l-1 ta’ Awwissu 2011.  

L-INĠ. PETER GRIMA:  Tista’, jekk jogħġbok, tgħaddihuli ħalli narah?

ONOR. OWEN BONNICI:  Mela le.  Hawnhekk, l-emission limit value huwa kompletament differenti.  Jiena ma fhimtx għaliex f’dokument wieħed għandek emission limit value ta’ 50 mg/nano metres cubed, u f’dokument ieħor huwa differenti.  

L-INĠ. PETER GRIMA:  Ħalli nirrispondik.  Attwalment id-dokument li għadek kif urejtni huwa d-data for sulphur dioxide.  L-emission limit values tas-sulphur dioxide huwa 1419 mg/cubic metre.  97% ta’ dawn il-48 hourly values should not exceed 1639.  F’dan ix-xahar partikolari, li kien ix-xahar ta’ Lulju, issib li kien hemm one incident fejn qabeż il-1639.  Dan huwa wieħed minn dawk l-incidents fejn, bir-riżultat tal-high sulphur shipments, kellna żewġ inċidenti ta’ exceedance within il-limits tas-97%.

ONOR. OWEN BONNICI: Jiġifieri jirriżultalek mill-ewwel mir-readings.

L-INĠ. PETER GRIMA:  Iva, aħna għandna sistema ta’ continuous monitoring fuq iċ-ċmieni kollha, kemm tal-Marsa kif ukoll ta’ Delimara.  Meta l-impjant ikun in service, inkejlu l-particulates, is-sulphur dioxide u n-nitrogen oxides.

ONOR. OWEN BONNICI:  Mela, f’dan il-każ, għalkemm is-suphur dioxide qabeż, it is within the limits, għaliex 97% of all ... 

L-INĠ. PETER GRIMA:  Iva, fil-fatt sa dik is-sena partikolari 2011, allavolja kien hemm dawk l-erba’ shipments tal-out-of-spec fuel, kellna ħames inċidenti fejn il-48-hourly average eċċedew il-limits. Issa, ħames inċidenti f’sena huma inqas minn 3%, u allura xorta bqajna konformi mar-regolamenti.

ONOR. OWEN BONNICI:  Issa dik ġej għaliha, għax fit-tielet dokument tal-1 ta’ Settembru jidher li kważi qabżu kollha.  
L-INĠ. PETER GRIMA:  Attwalment, l-ewwel wieħed biss qabeż.  

ONOR. OWEN BONNICI:  Hawnhekk hawn “Emission limit value, 1490”.

L-INĠ. PETER GRIMA: Imma 97% of all 48-hourly average values must not exceed 1639.  Dan huwa meħud direttament mill-permess tal-IQPC tal-Enemalta, li huwa stabbilit mill-MEPA direttament mid-Direttiva li ġiet transposed fil-liġi Maltija.

ONOR. OWEN BONNICI:  Sur Grima, jiena rrid noqgħod fuq nies esperti bħalek, però ma nistax nifhem kif hawnhekk jgħid li l-emission limit value qiegħed 1490 mg/cubic metre imbagħad in-numri kollha jeċċedu l-1490mg/cubic metre, u xorta tgħid li ma qabżux il-limit.

L-INĠ. PETER GRIMA:  Id-Direttiva tgħid ċar li għall-compliance ta’ dawn l-emission limit values, 97% tal-48-hourly values should not exceed ...  Imbagħad ikun hemm formula li biha tikkalkula mill-emission limit value ta’ dik iċ-ċifra.  Dik iċ-ċifra hija iktar għolja mill-emission limit value għaliex huwa meqjus li, minħabba l-kwestjoni tal-uncertainty tal-measurements, jista’ jkun li l-uncertainty teħodha kollha fuq naħa jew fuq naħa oħra.

ONOR. OWEN BONNICI:  Ma nafx jekk intix qed tifhem x’qed nipprova ngħid.  Jien qed ngħid kif ikun hemm limit value, ikun hemm dokument fejn il-values kollha jaqbżu dak il-limit, però għal xi raġuni xorta ...

L-INĠ. PETER GRIMA:  Id-Direttiva ma tgħidx li l-limit values must not exceed 1639, u lanqas tagħti l-1490 bħala l-emission limit value.  Id-Direttiva tagħtik mezz li bih tista’ tikkalkula, għad-daqs tal-impjant tiegħek, l-emission limit value, u 97% of a value which is higher than the emission limit value huwa l-kriterju li jintuża biex wieħed jiddetermina jekk l-impjant jew l-emissions tal-impjant huwiex konformi mal-liġi jew le.  

ONOR. OWEN BONNICI: Jiġifieri l-emission limit value huwa l-valur bażi li fuqu mbagħad jinħadem ...

L-INĠ. PETER GRIMA:  ... dan il-kriterju tas-97%.

ONOR. OWEN BONNICI:  Diffiċli biex tifhimha, imma noqgħod fuq kliemek.

L-INĠ. PETER GRIMA:  Il-liġi Maltija qiegħda fidili mad-Direttiva, u dawn iċ-ċifri ta’ 1490 u 1639 huma stabbiliti mill-MEPA.

ONOR. OWEN BONNICI:  Issa ħa nieħdok għad-dokument tal-1 ta’ Ottubru 2011, fejn din id-darba hawn tlieta.

L-INĠ. PETER GRIMA:   Iva.  Fil-fatt, l-ewwel tnejn li semmejt u dawn it-tlieta huma l-ħames okkażjonijiet fejn, riżultat ta’ dawk l-erba’ consignments li kienu over spec fis-sulphur, eċċedejna l-limit value ta’ 1639 mg/cubic metre, però xorta bqajna within the 3% tolerance li jagħtuna l-liġi u d-Direttiva.  Ir-raġuni għalfejn ma eċċedejniex iktar hija għaliex, in between the consignments bil-high sulphur fuel, kien hemm xi consignments b’lower sulphur fuel, u konna nħalltu, bejn il-ftit stocks li kellna plus il-lower sulphur fuels u l-higher sulphur fuels, biex nippruvaw nimminimizzaw l-impatt ambjentali.  

ONOR. OWEN BONNICI:  Allura, kien hemm dawn il-ħames okkażjonijiet li flimkien ma jagħmlux iktar minn 3% limit li semmejt.  Ħamsa huma normali jew aktar min-normali? 

L-INĠ. PETER GRIMA:  Il-Kummissjonijiet jaċċettaw li jista’ jkun hemm varjanzi, għax fl-aħħar mill-aħħar, iż-żejt mhuwiex prodott manifatturat, imma huwa prodott naturali.

ONOR. OWEN BONNICI:  Jiġifieri t-3% huwa l-100% less is-97%.

L-INĠ. PETER GRIMA:  Hekk hu.  97% irridu jkunu taħt il-limit u allura 3%, li hija d-differenza bejn is-97% u l-100%, jistgħu jaqbżu dak il-limit: però ma jistax ikun hemm iktar minn 3% tal-48-hourly values li jaqbżu dik il-limit.   Kieku  kellna każ fejn id-differenza kienet ta’ aktar minn 3%, konna nkunu potenzjalment suġġetti għall-penali mingħand il-MEPA.  Skont it-termini tal-liġi u tad-Direttiva, jekk ikun hemm shortage of supply of low sulphur fuel meta l-konformità mal-emission limits tas-sulphur dioxide huwa bbażat fuq il-low sulphur fuel, inti tista’ titlob lill-competent authority għal exemption, liema exemption qiegħda fid-Direttiva u fil-liġi Maltija.  Jiġifieri, kemm il-Kummissjoni Ewropea, kif ukoll il-leġiżlaturi Maltin, jirrikonoxxu li, jekk inti għandek sitwazzjoni fejn minħabba market lack of supply inti ma tistax takkwista low sulphur fuel, ovvjament m’intix se titfi l-pajjiż.  Allura, f’dawk il-każijiet, hemm l-exemptions.  Aħna ma kellniex bżonn nitolbu lill-MEPA għal dik it-tip ta’ exemption għas-sempliċi raġuni li, bil-blending li stajna nagħmlu bl-istocks tagħna u l-lower sulphur shipments li kienu in between the higher sulphur shipments, stajna nikkonformaw, ħlief f’dawn il-ħamest idrabi, għar-rekwiżiti tad-Direttiva.

ONOR. JUSTYNE CARUANA:  Allura fl-emails tiegħek għaliex qed turi ...?  Hawnhekk qisna konna within limits, imma fl-emails tiegħek ripetutament qed tgħid mod ieħor.

L-INĠ. PETER GRIMA:  Meta nitkellem fuq il-kuntratt jew il-pożizzjoni kuntrattwali, u meta nitkellem fuq jekk aħniex konformi mal-obbligi legali tagħna jew le, inkun qed nitkellem fuq żewġ affarijiet differenti.

ONOR. JUSTYNE CARUANA:  Ħalli naqralek l-emails.  L-ewwel waħda hija datata l-1 ta’ Frar 2011, mingħandek lil Karl Camilleri, u tgħid hekk:

“Karl, in view of the fact that we are being threatened with fines by MEPA for exceeding 2010 NEC limits, this repeated failure by Trafigura is unacceptable.”  

L-INĠ. PETER GRIMA:  Jien naċċetta li ktibt dawk l-emails, u nagħmel distinzjoni bejn oġġett li qed nikteb biex navża lis-CEO li rridu noqogħdu attenti għal x’jista’ jinqala’ fil-futur, u sitwazzjoni fejn naf eżatt x’ġara.  Kieku, għall-argument, minflok erba’ shipments ta’ viċin 1% sulphur content, kien hemm għall-argument six shipments, u Trafigura ma setgħux isibu l-1% imma sabu it-2.5%, u allura eċċedejna bil-goff l-emission limit values, kien se jkollna bżonn immorru għand il-MEPA u niġġustifikaw il-fatt li ma stajniex insibu żjut ta’ kwalità addattata.

ONOR. JUSTYNE CARUANA:  Imma hawnhekk qed tgħidilna “threatened by MEPA with fines”!

L-INĠ. PETER GRIMA:  Jekk inti ma tikkonformax mal-liġi, il-MEPA dejjem tista’ teżerċita l-jedd li, jekk teċċedi l-emissions, timmultak.  Issa, fl-2010 kien hemm xi exceedance mhux fuq is-sulphur dioxide però fuq in-nitrogen oxide, u allura l-MEPA kienet qiegħda thedded li timponi penali fuq l-Enemalta.  

ONOR. JUSTYNE CARUANA:  Jiġifieri, għalkemm qisek qed tgħid li b’xi mod jew ieħor żellaqniha, it-threat kienet hemm.

L-INĠ. PETER GRIMA: It-threat dejjem hemm.  Jekk inti għandek obbligu legali li żżomm ma’ ċertu emission limit values, bażikament trid iżżomm magħhom.  L-unika eċċezzjoni hi li, jekk inti jirnexxielek iġġib evidenza konvinċenti li kien hemm sitwazzjoni ta’ market failure li l-market ma kienx kapaċi jissupplixxi l-low sulphur fuel li kien hemm bżonn, tkun tista’ titlob mingħand il-MEPA eżenzjoni minn dawk l-emission limit values.  Dak huwa provvediment li huwa nkluż kemm fid-Direttiva, kif ukoll fit-transpożizzjoni fil-liġi Maltija.

ONOR. JUSTYNE CARUANA:  Però fl-emails tiegħek qed turi ċertu concern li huwa ħafna iktar gravi minn kif qed titkellem hawnhekk.  Ovvjament, hawnhekk qed titkellem magħna, però aħna għandna l-benefiċċju, jew għalik drawback, li għandna l-emails tiegħek stess.

L-INĠ. PETER GRIMA:  Illum il-ġurnata għandna l-benefiċċju tal-hindsight, jiġifieri jekk jiena ktibt fi Frar għal x’jista’ jinqala’ minn Frar ‘il quddiem, illum il-ġurnata naf x’ġara minn Frar ‘il quddiem.  Naf li aħna, kif għedt inti, “żellaqniha” mal-limit values u għaddejna; però fi Frar seta’ kien li jien kont qed naħseb li jista’ jkun hemm riskju li ma jirnexxielniex nikkonformaw mal-obbligi tagħna.

ONOR. JUSTYNE CARUANA:  Inti qed issemmi fi Frar, imma fil 31 ta’ Marzu wrejt l-istess concerns meta ktibt:

“We have to inform MEPA of the deviation from specs, even though we still comply with the Directives, which is the purpose of the email – similar to those we sent when you previously agreed to accept out-of-spec shipments.” 

Din hija email tiegħek datata 31 ta’ Marzu mibgħuta lil Karl Camilleri.

L-INĠ. PETER GRIMA:  Iva, u l-obbligu li aħna ninfurmaw lill-MEPA, jiena bħala Head tal-Generation neħodha bis-serjetà, u meta jkun hemm non-konformità mar-regoli jew mal-liġijiet, jiena nagħti l-parir lis-CEO li aħna għandna ninfurmaw lill-MEPA.

ONOR. JUSTYNE CARUANA:  Inti għedtilna li jkun hemm fejn l-Enemalta tiġi daharha mal-ħajt u jkollha taċċetta off spec fuel consignments.  Imma possibbli li fid-dinja kollha, għand Trafigura biss stajna nirrikorru f’ċirkostanzi bħal dawk?

L-INĠ. PETER GRIMA:  Meta toħroġ tender għas-supply tal-fuel oil, ikun hemm aktar minn bid waħda, u huwa fatt magħruf li l-Enemalta ġieli tat kuntratti lil fornituri differenti minn Trafigura.  Jekk inti tirrifjuta shipment, għaliex għall-argument huwa 0.89% jew 0.9% sulphur content, u l-uniku fuel li ssib within the time period li tista’ taffordja li tistenna – għax imbagħad inti xorta waħda tista’ tkompli tuża l-ftit stocks li għad fadal – huwa 2.5% jew 2.7% sulphur content, tispiċċa li tmur minn ġot-taġen għal ġon-nar.

ONOR. JUSTYNE CARUANA:  Però, jekk inti concurrently tibda tinnegozja ma’ xi ħaddieħor?
L-INĠ. PETER GRIMA:  Jien kont għaddejt il-kumment fir-rakkomandazzjoni li wieħed għandu jikkonsidra li noħorġu tender ieħor ħalli jkollna sors ieħor ta’ supply, u allura, f’dak il-każ, inkunu f’pożizzjoni iktar soda meta niġu biex nirrifjutaw shipment mingħand supplier jew ieħor.

ONOR. JUSTYNE CARUANA:  Jiġifieri ngħid sew li l-parir tiegħek u tal-kollegi tiegħek lil Karl Camilleri kienet li timxu f’dik id-direzzjoni?

L-INĠ. PETER GRIMA:  Naħseb li dak huwa evidenti fl-emails.

ONOR. JUSTYNE CARUANA:  Jiġifieri Karl Camilleri kien li m’aċċettax il-parir tagħkom, u baqa’ jippersisti li jimxi ...

L-INĠ. PETER GRIMA:  Karl Camilleri kien is-CEO.  Jien qed nassumi li l-pariri li kont nagħtih jien kien jagħti kashom, qed nassumi li l-pariri li kienu jagħtuh il-kollegi tiegħi kien jagħti kashom ukoll ...

ONOR. JUSTYNE CARUANA:  Ma tantx mid-dehra!

L-INĠ. PETER GRIMA:  Jista’ jkun li kien jieħu pariri oħra.  Jien m’iniex f’moħħ persuna oħra, jiġifieri ma nistax ngħid x’kien hemm f’moħħu, però jista’ jkun li kien qed jieħu pariri oħrajn.

ONOR. JUSTYNE CARUANA:  Però qed naqblu li l-persuni kruċjali, jiġifieri inti u Allan Micallef, kontu qed tgħidulu ripetutament li there was a breach of contract.

L-INĠ. PETER GRIMA:  Mhux jien u Allan Micallef biss, imma anke Antoine Galea.

ONOR. JUSTYNE CARUANA:  Jiġifieri intom, il-key people, kontu qed tgħidulu biex iwaqqaf kollox u joħroġ tender ieħor.  Jiġifieri kien hu li ddeċieda ...

L-INĠ. PETER GRIMA:  Aħna tajna l-parir u r-rakkomandazzjoni li nikkunsidraw li noħorġu tender ieħor, ħalli almenu, jekk inkunu rridu nwaqqfu l-kuntratt ta’ Trafigura, nkunu nistgħu nagħmlu dan mingħajr ma nipperikolaw is-supply tal-elettriku lejn il-pajjiż.

ONOR. JUSTYNE CARUANA:  Jien xtaqt li forsi jkun hawn l-uffiċjali tal-NAO sabiex jikkonfermawlna fuq ix-shipment tas-sulphur content.  (Interruzzjonijiet)  Imma għaliex qed jagħtuna risposti differenti għall-istess domandi? (Interruzzjonijiet)

THE CHAIRMAN:  Sur Grima, se jkollna naġġornaw hawnhekk għax għandna bżonn nidħlu fil-Plenarja minħabba li hemm vot fid-9.30 p.m.  Grazzi ħafna tax-xhieda tiegħek.  Nitolbok terġa’ tiġi hawnhekk nhar l-Erbgħa fis-6.30p.m. għax jidher li hawn xi domandi li għad baqa’ xi jsirulek.  Il-Kumitat huwa aġġornat għal nhar l-Erbgħa fis-6.30 p.m. meta jkompli jixhed is-Sur Grima, u jixhdu wkoll l-aħħar żewġ membri min-naħa tal-RMC, li huma s-Sinj. Pauline Millo u s-Sur Silvio Vella.  
[bookmark: _GoBack]
Qabel nagħlaq xtaqt nagħmel on record li, fid-29 ta’ Ottubru li għadda, l-Iskrivana tal-Kumitat bagħtet email liċ-Chairman tal-Enemalta fejn qaltu li, waqt il-laqgħa ta’ dan il-Kumitat li saret fit-28 ta’ Ottubru, l-Onor. Justyne Caruana talbet li tingħata informazzjoni dwar kemm kien hemm shipments, u liema kienu fejn ġie rreġistrat li kellhom fuel off spec.  Minkejja reminder, din l-informazzjoni s’issa għadha ma waslitx.  

Barra minn hekk, fl-aħħar seduta tal-ġimgħa li għaddiet, jien staqsejt lis-Sur Giordimaina għal informazzjoni, sena b’sena mill-2003 sal-lum, tas-sitwazzjoni finanzjarja tal-MOBC kif ukoll workings ta’ kemm issarraf fi flus l-ammont ta’ fuel inqas li ntuża fil-Power Station fl-ewwel tliet xhur ta’ din is-sena meta kkomparat mal-ewwel tliet xhur tal-2012.  Din l-informazzjoni s’issa għadha ma waslitx.  Ma nimmaġinax li s-CEO għandu bżonn iktar ħin biex jagħtina din l-informazzjoni.  Pubblikament nappellaw li tingħata din l-informazzjoni, inkella f’seduta oħra jkollna nieħdu provvediment mod ieħor, sija fil-konfront taċ-Chairman, kif ukoll fil-konfront tas-CEO.  Grazzi ħafna, u l-lejl it-tajjeb lil kulħadd.

Fid-9:23 p.m., il-Kumitat aġġorna.

